
Mae’n bleser gennym gyflwyno ar y cyd, Adroddiad Blynyddol Bwrdd Diogelu Gogledd Cymru. 

Mae’r Adroddiad Blynyddol hwn yn amlinellu’r cynnydd yr ydym wedi’i wneud yn erbyn y 

canlyniadau a nodwyd gan Fwrdd Diogelu Oedolion Gogledd Cymru (BDOGC) a Bwrdd 

Diogelu Plant Gogledd Cymru (BDPGC) fel rhan o’n cyd-Gynllun Strategol Blynyddol ar gyfer 

2022-23.  Wrth symud ymlaen at gyhoeddi, rydym ni fel Bwrdd Diogelu Rhanbarthol a’r 

asiantaethau rydym yn eu cynrychioli, yn fwy ystyriol nag erioed o’r caledi cynyddol sy’n 

wynebu dinasyddion Gogledd Cymru, wrth i’r Argyfwng Costau Byw barhau i roi mwy o 

bwysau arnynt yn ariannol.   Fel yn achos pandemig Covid-19, mae yna angen o hyd i 

asiantaethau ar draws y bartneriaeth strategol gydweithio, er mwyn sicrhau bod y rhai sydd 

fwyaf mewn perygl ac angen yn parhau i gael eu hamddiffyn a’u diogelu rhag niwed.  

Mae ein penderfyniad a’n gwytnwch fel asiantaethau cyhoeddus atebol wedi’u profi i’r eithaf 

dan yr amgylchiadau mwyaf heriol a chymhleth. Fel rhanbarth, rydym wedi gallu cydnabod a 

gwerthfawrogi cryfder a manteision ymateb ar y cyd trwy waith partneriaeth rhagorol.  

Mae Recriwtio a Chadw staff wedi effeithio ar bob asiantaeth yn y rhanbarth ar ôl y pandemig 

ac mae nifer o Staff Diogelu profiadol yn y rhanbarth wedi penderfynu symud oddi wrth 

arferion diogelu rheng flaen. Mae Ymarferwyr Diogelu yn parhau i dynnu sylw at gymhlethdod 

yr achosion sy'n cael eu cyfeirio at bob asiantaeth.   

Mae’r heriau digynsail hyn wedi dangos pwysigrwydd hollbwysig y Byrddau Diogelu 

Rhanbarthol o ran sicrhau ymateb aml-asiantaeth i heriau o ran diogelu plant ac oedolion 

mewn perygl.  

Yn y flwyddyn nesaf, rydym yn parhau i ymrwymo i weithio gyda’n gilydd i fodloni anghenion y 

rhai mwyaf diamddiffyn yn ein cymunedau a dysgu gwersi i hwyluso darparu gwasanaethau 

diogelu aml-asiantaeth effeithiol, cydnerth, ac o ansawdd uchel yn y dyfodol.  

Yn olaf, hoffem ddiolch i aelodau Byrddau Diogelu Gogledd Cymru ac is-grwpiau am eu 

hymgysylltiad, eu hymrwymiad a’r cynnydd a wnaed yn ystod y flwyddyn ddiwethaf, ond yn 

bwysicaf oll i’r holl weithlu diogelu ar draws y rhanbarth.  

 

 

Jenny Williams 
Cadeirydd Bwrdd Diogelu Plant Gogledd Cymru 
 

 
Neil Ayling 
Cadeirydd Bwrdd Diogelu Oedolion Gogledd Cymru  

Cyflwyniad gan Gadeiryddion y Byrddau Oedolion a Phlant: 

Nid yw gwasanaethu dinasyddion a chymunedau amrywiol rhanbarth Gogledd Cymru, sy’n 

cynnwys chwe ardal Awdurdod Lleol, yn dod heb heriau sylweddol yn ei sgil. Fodd bynnag, mae’r 

Bwrdd a’i aelodau’n parhau i fod yn falch o’r ethos cryf o gydweithio a gweithio mewn 

partneriaeth sydd wedi’i sefydlu ar lefel yr uwch fwrdd gweithredol a’r is-grwpiau. Edrychwn 

ymlaen at y flwyddyn i ddod ac at barhau i adeiladu ar y sylfeini cadarn a sefydlwyd yn y pum 

mlynedd ddiwethaf er mwyn cyflawni ein hamcanion a’n dyhead i gyrraedd rhagoriaeth mewn 

gwaith Diogelu, ymarfer proffesiynol, a’r gwasanaethau rydym yn eu darparu i’n cymunedau.  

Mae meysydd wedi’u nodi ar gyfer gwelliant parhaus, a fydd yn galluogi’r Bwrdd a’i aelodau i 

gyflawni eu cyfrifoldebau statudol fel yr amlinellir yn Rhan 7 Deddf Gwasanaethau Cymdeithasol 

a Llesiant (Cymru) 2014, i amddiffyn ac atal plant ac oedolion mewn perygl yn y rhanbarth rhag 

profi camdriniaeth, esgeulustod a mathau eraill o niwed. 

Mae amddiffyn ac atal plant ac oedolion mewn perygl rhag profi unrhyw niwed a hybu lles 

trigolion Gogledd Cymru, gan alluogi iddynt gyflawni canlyniadau gwell, yn parhau i fod yn 

ganolog i waith y Bwrdd.  

. 

Strwythur ac Aelodaeth: 

Ar hyn o bryd, mae Byrddau Diogelu Gogledd Cymru yn cyfarfod deirgwaith y flwyddyn 

ac unwaith ar y cyd. Hefyd, cynhelir Diwrnod Datblygu Busnes ar y cyd yn flynyddol, i 

osod blaenoriaethau ar gyfer y flwyddyn i ddod ac i hunanasesu cynnydd y Byrddau.  

Mae Grwpiau Cyflawni Ymarfer a Grŵp Polisïau a Gweithdrefnau Plant y Bwrdd yn cwrdd 

bob chwarter ar hyn o bryd. Mae'r Grwpiau Adolygu Ymarfer, Grŵp Polisïau a 

Gweithdrefnau Oedolion a’r Grŵp Gweithlu a Hyfforddiant ar y Cyd, yn cyfarfod 

ddwywaith y mis. Cynhelir cyfarfodydd ar-lein yn bennaf ond mae’r byrddau’n dychwelyd 

yn raddol i gyfarfodydd wyneb yn wyneb. 

Strwythur: 

Mae gan y Byrddau Diogelu Oedolion a Phlant yr un strwythurau ac is-grwpiau: 

Bwrdd Diogelu 
Oedolion / Plant 
Gogledd Cymru

Grŵpiau Cyflawni 
Diogelu Gwynedd 

a Môn

Grŵpiau Cyflawni 
Diogelu Conwy a 

Sir Ddinbych

Grŵpiau Cyflawni 
Diogelu Sir y Fflint 

a Wrecsam

Grŵpiau

Polisïau 

a Gweithdrefnau

Hyfforddiant Oedolion a 
Phlant ar y Cyd + 

Datblygu’r Gweithlu

Grŵpiau

Adolygiad Ymarfer

Amcanion y Byrddau Diogelu: 

1.  Ynglŷn â Byrddau Diogelu Gogledd Cymru: 

Aelodaeth Y Bwrd

Cadeirydd: Neil Ayling (Prif Swyddog - 

Gwasanaethau Cymdeithasol Cyngor Sir y 

Fflint) 

 

Is-gadeirydd: Michelle Denwood 

Cyfarwyddwr Diogelu a Gwarchod y 

Cyhoedd, Bwrdd Iechyd Prifysgol Betsi 

Cadwaladr (BIPBC) 

 

Cyngor Sir Ynys Môn: Cyfarwyddwr 

Gwasanaethau Cymdeithasol, Pennaeth 

Gwasanaethau Oedolion 

 

Iechyd Cyhoeddus Cymru:  Nyrs 

Ddynodedig, Tîm Diogelu Cenedlaethol 

 

Cyngor Bwrdeistref Sirol Conwy:  

Cyfarwyddwr Gwasanaeth Gofal 

Cymdeithasol ac Addysg, Pennaeth y 

Gwasanaethau Plant, Teuluoedd a Diogelu 

 

Gwasanaeth Tân ac Achub Gogledd 

Cymru: Rheolwr Tîm Atal Tanau Bwriadol 

ac Addysg Busnes 

 

Y Gwasanaeth Prawf Cenedlaethol, 

Gogledd Cymru:  Pennaeth Yr Uned Brawf 

Leol 

 

Heddlu Gogledd Cymru: Ditectif 

Uwcharolygydd / Uned Diogelu Pobl 

Ddiamddiffyn 

 

Age Cymru: Pennaeth Diogelu ac 

Eiriolaeth, Prosiect Gobaith 

Cyngor Sir Ddinbych: Cyfarwyddwr 

Corfforaethol Cymunedau a Phennaeth 

Gwasanaethau Cymorth Cymunedol 

 

Cyngor Gwyned: Corporate Director 

&Head of Adult Health and Wellbeing 

Services 

 

Cyngor Sir y Fflint: Prif Swyddog 

Gwasanaethau Cymdeithasol ac Uwch 

Reolwr Diogelu a Chomisiynu. 

 

Bwrdd Diogelu Annibynnol Cenedlaethol. 

 

Cyngor Bwrdeistref Sirol Wrecsam: 

Cyfarwyddwr Gwasanaethau Cymdeithasol 

/ Pennaeth Gofal Cymdeithasol Oedolion 

 

Fforwm Gofal Cymru: Prif Weithredwr 

 

Bwrdd LechydPriffysgol Betsi Cadwaladr 

(BIPBC):  Cyfarwyddwr Nyrsio Iechyd 

Meddwl ac Anableddau Dysgu BIPBC 

 

Gwasanaeth Carchardai a Phrawf ei 

Mawrhydi:  Pennaeth Gwarchod y 

Cyhoedd (HMP Berwyn) 

 

Ymddiriedolaeth Gwasanaeth Ambiwlans 

Cymru: Arbenigwr Diogelu, Cyfarwyddiaeth 

Ansawdd, Diogelwch a Phrofiad Cleifion 

 

 

 

 

 

Cadeirydd: Jenny Williams, (Cyfarwyddwr 

Gwasanaeth Gofal Cymdeithasol ac 

Addysg, Cyngor Bwrdeistref Sirol Conwy) 

Is-gadeirydd: Ditectif Uwcharolygydd / 

Uned Diogelu Pobl Ddiamddiffyn 

Bwrdd Diogelu Oedolion Gogledd Cymru 

Bwrdd Diogelu Plant Gogledd Cumru 

Y Gwasanaeth Prawf Cenedlaethol, 

Gogledd Cymru:  Pennaeth Yr Uned Brawf 

Leol 

 

NSPCC: Cynrychiolydd Diogelu 

 

Barnardo’s: Cyfarwyddwr Cynorthwyol 

Gwasanaethau Plant 

 

Cyngor Ynys Môn - Cyfarwyddwr 

Gwasanaethau Cymdeithasol, Pennaeth y 

Gwasanaethau Plant a Theuluoedd 

 

Cyngor Sir Ddinbych: Cyfarwyddwr 

Corfforaethol Cymunedau a Phennaeth 

Addysg a Gwasanaethau Plant 

 

Cyngor Sir y Fflint: Pennaeth y 

Gwasanaethau Plant a Chyfarwyddwr y 

Gwasanaethau Cymdeithasol 

 

Gwasanaeth Cyfiawnder Ieuenctid: 

Rheolwr Gwasanaeth Atal a Chefnogaeth 

 

Cyngor Gwynedd: Pennaeth Cefnogi Plant 

a Theuluoedd a’r Cyfarwyddwr 

Corfforaethol  

Cyngor Bwrdeistref Sirol Conwy:  

Pennaeth y Gwasanaethau Plant, 

Teuluoedd a Diogelu 

 

Iechyd Cyhoeddus Cymru:  Nyrs 

Ddynodedig, Tîm Diogelu Cenedlaethol 

 

Cyngor Bwrdeistref Sirol Wrecsam: 

Cyfarwyddwr Gwasanaethau Cymdeithasol 

/ Pennaeth Gwasanaethau Plant 

 

Bwrdd Iechyd Prifysgol Betsi Cadwaladr: 

Cyfarwyddwr Diogelu a Gwarchod y 

Cyhoedd a Meddyg Penodol Diogelu Plant 

 

Gwasanaeth Ambiwlans Cymru: Arbenigwr 

Diogelu, Cyfarwyddiaeth Ansawdd, 

Diogelwch a Phrofiad Cleifion 

 

Bwrdd Diogelu Annibynnol Cenedlaethol 

 

2.1 Cyfnod pontio ar ôl Covid-19 

 

Wrth i gyfyngiadau Covid 19 gael eu 

llacio yn ystod 2022, rhoddwyd 

trefniadau ar waith gan asiantaethau er 

mwyn caniatáu i’w staff ddychwelyd i’r 

swyddfa ac mae rhai’n gweithredu polisi 

Gweithio’n hybrid, sy’n gweithio’n dda.  

Mae pob aelod o staff ar draws y 

rhanbarth yn parhau i weithio’n galed yn 

ystod y cyfnod ansicr sy’n ein hwynebu 

ar ôl Covid 19, a ddwyseir gan nifer o 

anghydraddoldebau yn ein cymunedau 

ac mae wedi cael effaith ‘drychinebus’ 

ar lawer. Mae’r effaith i’w gweld yn y 

galw am wasanaethau, ac mae’r cyfnod 

presennol o galedi ariannol yn ei 

gwneud yn waeth i rai teuluoedd, yn 

ogystal â busnesau mawr yn cau ar lefel 

fwy lleol.  

2.2 Hunan–esgeulustod a Chelcio 

Mewn ymateb i’r cynnydd a welwyd 
mewn adroddiadau o hunan-
esgeulustod ac ymddygiadau celcio, ac 
argymhellion a oedd yn deillio o 
Adolygiad Ymarfer Plant diweddar, mae 
Grŵp Polisïau a Gweithdrefnau'r Bwrdd 
wedi adolygu a diweddaru’r Protocol 
Celcio Rhanbarthol. Cafodd y 
wybodaeth ei rhannu ar draws 
asiantaethau trwy wefan BDGC a 
briffiau 7 munud cysylltiedig. 

2.3 Sgamiau a Cham-drin Ariannol 

Gwelwyd cynnydd yn nifer yr achosion 

o sgamiau a cham-drin ariannol a 

adroddwyd yng Ngogledd Cymru. 

Mewn ymateb, lluniwyd Canllaw ar 

Gam-drin Ariannol, ynghyd â chodi 

ymwybyddiaeth am wahanol sgamiau a 

thwyll. Mae’r holl wybodaeth wedi’i rhoi 

ar wefan BDGC, a chaiff yna ei 

2.   Y Camau Gweithredu a gymerwyd gan y Byrddau Diogelu i gyflawni amcanion penodol: 

dosbarthu trwy newyddlen yn wythnosol 

i dros 1400 o unigolion o wahanol 

asiantaethau, sefydliadau gwirfoddol a’r 

trydydd sector sydd wedi cofrestru i’w 

derbyn. 

2.4 Protocol ynglŷn â Marwolaeth Annisgwyl 

Oedolyn 

Mewn ymateb i nifer o atgyfeiriadau a 

wnaed i’r Grŵp Adolygu Ymarfer 

 

Oedolion, nad oedd yn bodloni’r meini prawf 

adolygu, cytunwyd bod angen i’r protocol 

ymdrin â marwolaethau annisgwyl oedolion, 

fel yn achos y broses PRUDiC ar gyfer 

plant. Sefydlwyd grŵp tasg a gorffen ym mis 

Rhagfyr 2022 a gobeithir y daw’r gwaith i 

ben ym mis Mehefin 2023. 

 

 

 

3.1 Blaenoriaeth Strategol 1 - Ymateb yn 

effeithiol i’r hyn a ddysgwyd o’r 

adolygiadau Ymarfer Oedolion/ Plant 

Rhanbarthol, y fforwm proffesiynol 

Amlasiantaethol Rhanbarthol ac 

adolygiadau diogelu Cenedlaethol a’r 

DU. (BDGC) 

Mewn perthynas â’r uchod, mae 

hyfforddiant esgeulustod plant wedi cael 

ei gyflwyno a chynhaliwyd adolygiad o 

Brotocol Celcio BDGC i adlewyrchu 

materion os cânt eu hamlygu gan blant 

– dulliau dysgu o Adolygiad Ymarfer 

Plant.  

Caiff achosion nad ydynt yn cwrdd â’r 

trothwy adolygu eu hystyried ar gyfer 

math amgen o graffu, fel bod modd 

nodi’r hyn a ddysgir. Mae hyn yn 

cynnwys llunio’r protocol ynghylch 

marwolaethau annisgwyl oedolion ac 

archwiliad arfaethedig o achosion, o ran 

iechyd meddwl, digartrefedd a 

chamddefnyddio alcohol / sylweddau. Y 

dyddiad cau arfaethedig ar gyfer hyn yw 

Hydref 2023.  

Mae rhaglen ddysgu ynglŷn â’r 

Adolygiad Ymarfer Plant hefyd wedi’i 

llunio a’i chyflwyno trwy’r gweithdai, 

fforymau a’r cyfresi dysgu. 

  

Pan fo adolygwyr annibynnol yn cael eu 

comisiynu, roeddent yna’n cael eu 

gwahodd i weithio â staff o’r awdurdod 

dan sylw, i siarad am yr adolygiad, y 

rhesymeg o ran yr argymhellion ac i 

ateb unrhyw gwestiynau.   

Mae asiantaethau wedi bod yn darparu 

Setiau Dysgu Gweithredol ynghylch y 

themâu cyffredin sy’n codi o’r 

Adolygiadau Ymarfer Oedolion o fewn 

sefydliadau ledled y rhanbarth ac mae 

archwiliadau’n cael eu cynnal ar 

gynlluniau gweithredu ar hyn o bryd, i 

fesur pa mor llwyddiannus fu cyflwyno’r 

camau gweithredu sy’n deillio o’r 

argymhellion.  

Mae BDGC wedi parhau i gymryd rhan 

yn y broses o ddatblygu’r Adolygiad 

Diogelu Unedig Sengl (SUSR), a 

chynhelir trafodaethau ar draws y ddau 

Fwrdd a’u his-grwpiau. Mae rhagor o 

waith wedi’i raglennu mewn perthynas â 

strwythur yr is-grwpiau a Byrddau er 

mwyn hwyluso’r newidiadau o ran y 

SUSR.  

Mae’r Bwrdd hefyd yn parhau i ymateb 

i’r Adolygiad Thematig o Adolygiadau 

Ymarfer Oedolion, ac mae 

asiantaethau’n darparu’r wybodaeth 

ddiweddaraf ynghylch y gwaith sy’n cael 

ei wneud yn eu hardal.  

3.2 Blaenoriaeth Strategol 2 – Ymgysylltu a 

chyfathrebu effeithiol: Gwella ymgysylltu 

ac ymgynghori gyda phlant ac oedolion 

mewn perygl, grwpiau diamddiffyn, 

gweithwyr proffesiynol a 

phartneriaethau (BDGC). 

3.  I ba raddau mae’r Bwrdd Diogelu wedi gweithredu ei Gynllun Blynyddol mwyaf diweddar. 

Mae’r Byrddau wedi ceisio sawl ffordd o 

ymgysylltu, gan gynnwys defnyddio’r 

cyfryngau cymdeithasol, gwefannau ac 

arolygon, grwpiau Cymheiriaid ac 

Eiriolaeth, ond ni fu’r rhain yn 

llwyddiannus. 

Mae Bwrdd Diogelu Oedolion Gogledd 

Cymru wedi croesawu aelod newydd o 

Brosiect Gobaith, Age Cymru, sydd 

wedi cytuno i helpu’r Bwrdd ddatblygu 

mecanweithiau ar gyfer ymgysylltu 

ystyrlon ag oedolion mewn perygl.  

Mae trafodaethau â Byrddau eraill ar 

draws Cymru a Lloegr wedi amlygu ei 

fod yn faes problemus, sy’n peri 

trafferthion i bob un ohonynt, ac fe 

dynnodd yr Arweinydd Diogelu o 

swyddfa’r Comisiynydd Pobl Hŷn sylw 

ato, fel problem iddynt hwythau hefyd, 

pan fynychodd y Bwrdd yn ddiweddar.  

Mae asiantaethau unigol megis Conwy 

wedi dweud eu bod nhw’n defnyddio 

adroddiadau’r Rhwydwaith Ymchwil 

Iechyd mewn Ysgolion [SHRN] i 

ddarparu cyfoeth o ddata ac adborth 

gan blant a phobl ifanc. Mae hyn yn 

amlygu beth sy’n gweithio’n dda yn eu 

hysgolion a’r meysydd i’w gwella, fel y 

gellir defnyddio adnoddau yn y meysydd 

cywir. Mae ysgolion uwchradd yn 

parhau i ddefnyddio eu Llysgenhadon 

Lles, sy’n rhannu gwybodaeth ac yn 

cynnig cefnogaeth i gyfoedion ar ystod 

eang o bynciau.  

Mae hyrwyddo Mind of My Own wedi 

parhau i ddatblygu’r Safonau Ymarfer 

sy’n amlinellu’r hyn sydd i’w ddisgwyl 

gan weithwyr a gofalwyr ar draws yr 

awdurdod. Mae hyn yn ategu’r gwaith 

uniongyrchol parhaus a wnaed â phobl 

ifanc i sicrhau fod eu llais yn cael ei 

glywed a’i hyrwyddo o ran ymyrraeth 

gynnar, gofal a chymorth, amddiffyn 

plant a phlant sy’n derbyn gofal.  

Mae’r ddau Gadeirydd Bwrdd yn parhau 

i gwrdd â Chadeiryddion o Fyrddau 

eraill, Llywodraeth Cymru, a’r Bwrdd 

Diogelu Annibynnol Cenedlaethol yn 

rheolaidd. Cynhelir cyfarfodydd hefyd â 

Byrddau Plant ac Oedolion Sir Gaer a 

Gorllewin Sir Gaer, y Crwner ac 

Arolygiaeth Gofal Cymru.   

Mae aelodau’r Bwrdd hefyd yn mynychu 

cyfarfodydd Partneriaeth Strategol eraill 

megis Bwrdd Pobl Ddiamddiffyn a 

Chamfanteisio Gogledd Cymru a’r 

Bwrdd Partneriaeth Rhanbarthol, ymysg 

eraill.   

Mae’r Rheolwr Busnes Rhanbarthol 

hefyd yn parhau i gyfarfod â 

chydweithwyr ar draws Cymru, BDAC a 

Llywodraeth Cymru yn rheolaidd.  

Mae’r gwaith o godi ymwybyddiaeth am 

y Byrddau yn parhau trwy gydol y 

flwyddyn, nid yn unig trwy’r wefan, y 

cylchlythyr, blogiau a briffiau 7 munud, 

ond hefyd trwy ryngweithio wyneb yn 

wyneb ag ystod o sefydliadau, gan 

gynnwys rhoi cyflwyniadau i fyfyrwyr 

gwaith cymdeithasol mewn prifysgolion 

a cholegau.  

Yn ddiweddar, cyflwynodd Uned Fusnes 

y Bwrdd weithdy ar Arferion sy’n 

Canolbwyntio ar yr Unigolyn i 75 o 

Fyfyrwyr Iechyd a Gofal Cymdeithasol 

mewn coleg lleol. Ariannwyd cyfres o 

weithdai gan y Bwrdd ledled y 

rhanbarth, fel bod modd cynnal 

gweithdai ar y GDG a Recriwtio Diogel a 

ddarparwyd gan Carole Eland, o’r 

Gwasanaeth Datgelu a Gwahardd i 

sefydliadau gwirfoddol a’r trydydd 

sector. 

3.3 Blaenoriaeth Strategol 3 – Cefnogi’r 

gwaith o weithredu'r ddeddfwriaeth 

newydd yn 2022 gan gynnwys Stopio 

Cosbi Corfforol a Threfniadau Amddiffyn 

Rhyddid, ochr yn ochr ag ymateb i 

gynlluniau gweithredu cenedlaethol ar 

Gam-drin Plant yn Rhywiol ac atal 

achosion o gam-drin pobl hŷn. 

 Mae adroddiadau prif bwyntiau a 

pherfformiad yn rhoi gwybod am unrhyw 

faterion/themâu sy’n codi ar draws y 

rhanbarth.Rhennir y wybodaeth 

ddiweddaraf â grwpiau a chânt eu 

hannog i gymryd rhan mewn 

ymgynghoriadau ar wneud newidiadau i 

ddeddfwriaeth, llunio Cynlluniau 

Gweithredu Cenedlaethol a chaiff y 

wybodaeth ddiweddaraf ei chofnodi ar 

Wefan BDGC a dosbarthir newyddlen 

yn wythnosol.  

Rydym yn aros am Gynllun Gweithredu 

Llywodraeth Cymru ar Atal Cam-drin 

Pobl Hŷn ar ôl yr ymgynghoriad. Yn y 

cyfamser, mae trafodaethau’n parhau o 

fewn yr is-grwpiau o ran codi proffil 

diogelu oedolion.  

Derbyniwyd cyflwyniadau gan swyddfa’r 

Comisiynydd Pobl Hŷn ar y gwaith 

mae’r Comisiynydd yn ei wneud mewn 

perthynas â Cham-drin Pobl Hŷn ac ati.  

Ynglŷn ag Atwrneiaeth Arhosol – mae 

asiantaethau’n parhau i baratoi eu staff 

ar gyfer Atwrneiaeth Arhosol, gan godi 

ymwybyddiaeth am Hawliau Dynol a’r 

Ddeddf Galluedd Meddyliol.   

Trefniadau Amddiffyn Rhyddid/Safonau 

Diogelu Rhag Colli Rhyddid - 

Asiantaethau’n parhau i baratoi eu staff 

ar gyfer y Trefniadau, gan godi 

ymwybyddiaeth o Hawliau Dynol a’r 

Ddeddf Galluedd Meddyliol. Mae 

Trefniadau Diogelu Rhag Colli Rhyddid 

yn parhau i fod yn fater diogelu 

sylweddol, h.y. y nifer o unigolion ledled 

y rhanbarth sydd efallai wedi colli 

rhyddid yn anghyfreithlon wrth i ALl ddal 

rhestr aros yn nhermau prosesu’r 

ceisiadau awdurdodi safonol. Mae 

asiantaethau yn ymwybodol o’r angen i 

ganolbwyntio ar wella a chryfhau’r 

broses, er gwaethaf gohirio’r 

Trefniadau. 

Yn ystod Wythnos Genedlaethol 

Diogelu, darparwyd gweithdai ar y 

themâu canlynol i gynorthwyo â’r 

paratoadau ar gyfer y rhaglen waith 

ddisgwyliedig:  

 Trefniadau Diogelu Rhyddid. 

 Diogelu Oedolion a Hawliau Dynol.  

 Dysgu a Myfyrio ar Ymgyrch 

Jasmine.  

 Chwilfrydedd Proffesiynol mewn 

Diogelu Oedolion.  

 Trosolwg o waith y Comisiynydd 

Pobl Hŷn. 

 Ymarfer sy’n Canolbwyntio ar yr 

Unigolyn. 

 

Roedd negeseuon ynghylch Dod â 

Chosbau Corfforol i Ben yn cael eu 

dosbarthu’n rheolaidd trwy’r cyfryngau 

cymdeithasol a’r wefan.   

3.4 Blaenoriaeth Strategol 4: Parhau i 

sicrhau dull cadarn, cydnerth a chyson o 

ran arfer diogelu yn ystod pandemig 

Covid-19. 

 Mae effaith Covid – 19 ar staffio yn 

broblem ar draws asiantaethau. Dywed 

asiantaethau, er bod tystiolaeth o waith 

aml-asiantaeth da, mae pryderon 

ynghylch diffyg ymgysylltu neu 

argaeledd partneriaid statudol eraill i fod 

yn rhan annatod ac effeithiol o’r broses 

Diogelu Oedolion gyfan, sy’n parhau i 

fod yn her.  

 Mae materion mewn perthynas ag 

argaeledd darpariaeth gofal 

cymdeithasol a’r cydbwysedd o gadw 

pobl yn iach yng nghyd-destun 

cynyddu’r galw, darpariaeth gyfyngedig 

ac anghenion mwy cymhleth yn her sy’n 

cael ei amlygu’n gyson. 

 Nid yw effaith Covid ar Oedolion mewn 

Perygl wedi cael ei weld eto. 

Bwrdd Pobl Ddiamddiffyn a 

Chamfanteisio Gogledd Cymru 

Mae Cadeiryddion y Byrddau Diogelu 

(Oedolion/Plant) yn cyfarfod yn 

rheolaidd â Chadeirydd y Bwrdd 

Partneriaeth Pobl Ddiamddiffyn a 

Chamfanteisio, i sicrhau bod ffrydiau 

gwaith yn cyd-fynd ac maent hefyd yn 

darparu adroddiad cynnydd ar gyfer eu 

Bwrdd. 

Yn 2020, ar ôl cryn dipyn o waith ac 

ymgynghori, penderfynwyd uno’r 

rhaglen VAWDASV gyda 

chaethwasiaeth fodern, masnachu 

mewn pobl, troseddau mewnfudo 

cyfundrefnol a meysydd eraill o 

gamfanteisio troseddol. Dyma’r Bwrdd 

Pobl Ddiamddiffyn a Chamfanteisio 

bellach. 

Mae’r cynlluniau i integreiddio’r Bwrdd 

Pobl Ddiamddiffyn a Chamfanteisio i fod 

yn rhan o’r Bwrdd Diogelu wedi’u hatal 

am y tro. 

Byrddau Diogelu Sir Gaer a Gorllewin 

Sir Gaer 

Cynhelir cyfarfodydd rhwng y Byrddau 

ddwywaith y flwyddyn. Mae cydweithio 

diweddar â Byrddau Diogelu Oedolion 

Sir Gaer a Gorllewin Sir Gaer wedi 

sicrhau bod yr hyn a ddysgwyd o 

Adolygiad Ymarfer Oedolion diweddar a 

oedd yn ymwneud ag Ysbyty Iarlles 

Caer, yn cael ei rannu ar draws eu 

rhanbarth. Cafwyd cydweithio 

cadarnhaol yn ystod yr adolygiad a’r 

digwyddiad dysgu, ac roedd yn gyfle i 

bob asiantaeth o Gymru a Lloegr a 

gymerodd ran, i rannu eu profiadau ac 

enghreifftiau o arferion da. 

Bwrdd Diogelu Oedolion Norfolk 

Roedd Helen Thacker – Arweinydd 

Diogelu, Bwrdd Diogelu Oedolion 

Norfolk yn fodlon rhannu manylion 

ynghylch Chwilfrydedd Proffesiynol 

mewn Diogelu Oedolion a rhoddodd 

gyflwyniad i ymarferwyr o bob cwr o 

Gymru yn ystod Wythnos Genedlaethol 

Diogelu. 

Byrddau Diogelu ar draws Cymru 

Cynhelir cyfarfodydd â chydweithwyr o’r 

holl Fyrddau Diogelu yng Nghymru yn 

rheolaidd 

Llywodraeth Cymru 

Cynhelir cyfarfodydd rhwng Llywodraeth 

Cymru, BDAC a Chadeiryddion y 

Byrddau Diogelu yn rheolaidd hefyd. 

Swyddfa Crwner Gogledd Cymru 

Mae Cadeiryddion y Byrddau ac 

aelodau’r Uned Fusnes yn mynychu 

cyfarfodydd a gynhelir ddwywaith y 

flwyddyn â Chrwneriaid Gogledd Cymru, 

i drafod y prif faterion a themâu sy’n 

deillio o’r adolygiadau ymarfer ac 

unrhyw fater a amlygwyd yn y grwpiau 

cyflawni ymarfer lleol yr ystyriwyd yn 

berthnasol i’r crwner. 

Arolygiaeth Gofal Cymru (AGC) 

Ceir cyfathrebu rheolaidd rhwng y 

Byrddau ac AGC. Cyflwynodd AGC 

ddigwyddiad myfyrio yn ystod Wythnos 

Genedlaethol Diogelu mewn perthynas 

ag ymgyrch Jasmine, a fynychwyd gan 

amrywiaeth eang o weithwyr 

proffesiynol o’r trydydd sector a 

darparwyr, yn ogystal â staff o 

asiantaethau statudol y Bwrdd. 

4. Sut mae’r Byrddau Diogelu wedi cydweithio gyda phobl neu gyrff eraill sy’n  ymgysylltu 

â gweithgareddau yn ymwneud ag amcanion y bwrdd?  

Bwrdd Comisiynu Rhanbarthol Gogledd 

Cymru a Bwrdd Partneriaeth Gogledd 

Cymru 

 Mae nifer o aelodau’r Bwrdd Diogelu 

hefyd yn aelodau o’r Bwrdd Comisiynu 

Rhanbarthol. Bu cydweithio rhwng y 

Byrddau mewn perthynas â’r adolygiad 

o Broses Pryderon Cynyddol Gogledd 

Cymru, i sicrhau bod cyfeiriad at 

weithdrefnau, protocolau a chanllawiau 

diogelu. 

 

 

 
 

Ni chyflwynwyd unrhyw geisiadau i unigolion cymwys o dan adran 137 y Ddeddf yn ystod 

2022 – 2023. 

 

 

6.1 Completion and Publication of Guidance 

 Protocol Celcio 

Fel argymhelliad o Adolygiad Ymarfer 

Plant a gyhoeddwyd yn ddiweddar, 

cafodd y Protocol Celcio Rhanbarthol ei 

adolygu a’i ddiweddaru i gynnwys 

canllawiau ynghylch presenoldeb plant 

mewn amgylchedd celcio 

 BDOGC Protocol Celcio 

 BDGC Canllawiau Cam-drin Ariannol 

Yn dilyn cynnydd a adroddwyd o ran 

achosion o gam-drin ariannol, lluniwyd y 

canllawiau ymarfer hyn i gefnogi 

gweithwyr proffesiynol â deall beth yw 

cam-drin ariannol, sut i adnabod 

arwyddion o gam-drin ariannol a thynnu 

sylw at ei effaith bosibl ar unigolion.  

  BDGC Canllawiau Cam Drin Ariannol 

 Canllaw Ymarfer Amlasiantaeth: 

Ymateb i Risg ac Angen ar gyfer 

Babanod Heb eu Geni, yn cynnwys 

Beichiogrwydd wedi’i Guddio 

 Lluniwyd y canllawiau ymarfer hyn gan 

weithwyr proffesiynol amlasiantaeth. Y 

nod yw sicrhau bod pob asiantaeth yn 

gwybod beth i’w wneud a sut i gyflawni 

cyfrifoldebau diogelu mewn perthynas â 

risg ac angen babanod heb eu geni, yn 

cynnwys beichiogrwydd cudd. 

 Canllaw Ymarfer Amlasiantaeth: Ymateb 

i Risg ac Angen ar gyfer Babanod Heb 

eu Geni, yn cynnwys Beichiogrwydd 

wedi’i Guddio  

Canllawiau Ymarfer BDPGC 

Chwilfrydedd Proffesiynol 

Chwilfrydedd proffesiynol yw’r gallu a’r 

sgil i gyfathrebu er mwyn archwilio a 

deall beth sy’n digwydd o fewn teulu yn 

hytrach na thybio neu dderbyn pethau 

heb ymchwilio ymhellach  

 Canllawiau Ymarfer BDPGC 

Chwilfrydedd Proffesiynol 

  Cefnogi Plant, Cefnogi Rhieni 

Nod y canllaw hwn yw sicrhau bod 

plant, yn cynnwys plant heb eu geni i 

riant/rhieni sy’n dioddef â salwch 

meddwl a/neu’n camddefnyddio 

5.   Unrhyw geisiadau y mae’r Bwrdd Diogelu wedi’i wneud i bersonau cymwys dan adran 

137(1) y Ddeddf ar gyfer gwybodaeth benodol, ac a gydymffurfiwyd yn unol â'r ceisiadau 

6.   Cyflawniadau’r Bwrdd Diogelu yn ystod y flwyddyn. 

https://www.bwrdddiogelugogleddcymru.cymru/wp-content/uploads/2023/03/Protocol-Celcio.pdf
https://www.bwrdddiogelugogleddcymru.cymru/wp-content/uploads/2023/03/Canllawiau-Cam-drin-Ariannol-1.pdf
https://www.bwrdddiogelugogleddcymru.cymru/wp-content/uploads/2023/01/Canllaw-Ymarfer-Amlasiantaeth-Ymateb-i-Risg-ac-Angen-ar-gyfer-Babanod-Heb-eu-Geni-yn-cynnwys-Beichiogrwydd-wedii-Guddio.pdf
https://www.bwrdddiogelugogleddcymru.cymru/wp-content/uploads/2023/01/Canllaw-Ymarfer-Amlasiantaeth-Ymateb-i-Risg-ac-Angen-ar-gyfer-Babanod-Heb-eu-Geni-yn-cynnwys-Beichiogrwydd-wedii-Guddio.pdf
https://www.bwrdddiogelugogleddcymru.cymru/wp-content/uploads/2023/01/Canllaw-Ymarfer-Amlasiantaeth-Ymateb-i-Risg-ac-Angen-ar-gyfer-Babanod-Heb-eu-Geni-yn-cynnwys-Beichiogrwydd-wedii-Guddio.pdf
https://www.bwrdddiogelugogleddcymru.cymru/wp-content/uploads/2023/01/Canllaw-Ymarfer-Amlasiantaeth-Ymateb-i-Risg-ac-Angen-ar-gyfer-Babanod-Heb-eu-Geni-yn-cynnwys-Beichiogrwydd-wedii-Guddio.pdf
https://www.bwrdddiogelugogleddcymru.cymru/wp-content/uploads/2022/11/Canllawiau-Ymarfer-BDPGC-Chwilfrydedd-Proffesiynol-1.pdf
https://www.bwrdddiogelugogleddcymru.cymru/wp-content/uploads/2022/11/Canllawiau-Ymarfer-BDPGC-Chwilfrydedd-Proffesiynol-1.pdf

sylweddau, yn cael y gefnogaeth a’r 

diogelwch priodol. 

 Cefnogi Plant, Cefnogi Rhieni gyda 

phroblemau iechyd meddwl difrifol a / 

neu sy’n camddefnyddio sylweddau. 

Fframwaith ar gyfer Diogelu Plant  

Caethwasiaeth Fodern a Masnachu 

mewn Pobl Llwybrau Atgyfeirio 

Mae llwybrau atgyfeirio wedi’u datblygu 

mewn partneriaeth â Bwrdd Trais a 

Chamfanteisio Gogledd Cymru, sy’n 

nodi pa gyfrifoldebau sydd gan bawb. 

Mae llwybrau atgyfeirio wedi’u datblygu 

mewn partneriaeth â Bwrdd Trais a 

Chamfanteisio Gogledd Cymru, sy’n 

nodi pa gyfrifoldebau sydd gan bawb. 

 Llwybrau Atgyfeirio Caethwasiaeth 

Fodern a Masnachu mewn Pobl   

 BDOGC Adnodd Cyfarwyddyd Ymarfer 

Rhanbarthol ar gyfer Penderfyniadau yn 

ymwneud â Diogelu Oedolion 

 Diweddarwyd y Pecyn Canllawiau 

Ymarfer Rhanbarthol ar gyfer 

Penderfyniadau Diogelu Oedolion i 

gynnwys matrics codymau. 

 BDOGC Adnodd Cyfarwyddyd Ymarfer 

Rhanbarthol ar gyfer Penderfyniadau yn 

ymwneud â Diogelu Oedolion 

6.2 Wythnos Genedlaethol Diogelu 

Cynhaliodd Bwrdd Diogelu Gogledd 

Cymru ac asiantaethau partner ar draws 

y rhanbarth, gyfres o ddigwyddiadau a 

sesiynau codi ymwybyddiaeth yn ystod 

Wythnos Genedlaethol Diogelu. Roedd 

holl sesiynau BDGC yn boblogaidd iawn 

ac yn agored i’r trydydd sector, 

myfyrwyr coleg a phrifysgol a 

sefydliadau darparu. 

Cynhaliwyd y digwyddiadau canlynol yn 

ystod wythnos Genedlaethol Diogelu 

2022: 

• Gofal Cymdeithasol Cymru: Lansio’r 

Fframwaith Safonau Hyfforddi 

Cenedlaethol.  

• Ymarfer sy’n Canolbwyntio ar yr 

Unigolyn – Diogelu Oedolion. Trosolwg 

o’r Canllawiau Ymarfer Cymru Gyfan 

sy’n cyd-fynd â Gweithdrefnau Diogelu 

Plant Cymru.  

• A allai chwilfrydedd achub bywydau? 

Ann Anka UEA, Helen Thacker 

(Arweinydd Norfolk Safeguarding 

Adults).  

• Cynhadledd – Dathlu Arferion Da. 

• Hawliau Dynol a Diogelu Oedolion: Dr 

Laura Pritchard-Jones. 

• Dysgu o Adolygiadau Ymarfer Oedolion: 

Dr Tom Slater/ Dr Alyson Rees. 

• Trosolwg o’r Canllawiau Ymarfer Cymru 

Gyfan sy’n cyd-fynd 

• Gweithdrefnau Diogelu Plant Cymru.  

• Sesiynau Hyfforddiant Atal.  

• Sesiwn Cwrdd â’r Bwrdd ar gyfer 

Prifysgolion ac Addysg Bellach.  

• Trosolwg o waith Comisiynydd Pobl Hŷn 

Cymru:  Andrea Cooper. 

• Dysgu o Adolygiad Ymarfer Plant/ 

Fforwm Ymarfer Amlasiantaeth: Val 

Owen. 

• Paratoi ar gyfer Trefniadau Amddiffyn 

Rhyddid: Neil Allen (Essex Chambers).  

• Digwyddiad Dysgu a Myfyrio ar 

Ymgyrch Jasmine: Margaret Rooney 

AGC.  

• Chwilfrydedd Proffesiynol (Plant): Paul 

Jones.  

• Ymgysylltu Tadau mewn Amddiffyn 

Plant: Paul Jones. 

https://www.bwrdddiogelugogleddcymru.cymru/wp-content/uploads/2022/06/Cefnogi-Plant-Cefnogi-Rhieni-gyda-phroblemau-iechyd-meddwl-difrifol-1.pdf
https://www.bwrdddiogelugogleddcymru.cymru/wp-content/uploads/2022/06/Cefnogi-Plant-Cefnogi-Rhieni-gyda-phroblemau-iechyd-meddwl-difrifol-1.pdf
https://www.bwrdddiogelugogleddcymru.cymru/wp-content/uploads/2022/06/Cefnogi-Plant-Cefnogi-Rhieni-gyda-phroblemau-iechyd-meddwl-difrifol-1.pdf
https://www.bwrdddiogelugogleddcymru.cymru/wp-content/uploads/2022/06/Cefnogi-Plant-Cefnogi-Rhieni-gyda-phroblemau-iechyd-meddwl-difrifol-1.pdf
https://www.bwrdddiogelugogleddcymru.cymru/wp-content/uploads/2023/02/86868-MDS-Referral-Pathways-W.pdf
https://www.bwrdddiogelugogleddcymru.cymru/wp-content/uploads/2023/02/86868-MDS-Referral-Pathways-W.pdf
https://www.bwrdddiogelugogleddcymru.cymru/wp-content/uploads/2020/10/Adnodd-Cyfarwyddyd-Ymarfer-Rhanbarthol-2.pdf
https://www.bwrdddiogelugogleddcymru.cymru/wp-content/uploads/2020/10/Adnodd-Cyfarwyddyd-Ymarfer-Rhanbarthol-2.pdf
https://www.bwrdddiogelugogleddcymru.cymru/wp-content/uploads/2020/10/Adnodd-Cyfarwyddyd-Ymarfer-Rhanbarthol-2.pdf

6.3 Rhaglen Dysgu a Datblyg: 

 

Cafodd y rhaglenni dysgu a datblygu 
canlynol eu darparu yn ystod 2022 – 
2023, i werthuso effeithiolrwydd cynnal 
digwyddiadau dysgu ar ôl cyhoeddi 
adroddiadau Adolygiad Ymarfer 
Oedolion/ Adolygiad Ymarfer Plant. 
 
Deall profiadau bywyd plant o 
esgeulustod: 
 
Cafodd y sesiynau eu darparu i 250 o 
ymarferwyr ar draws y rhanbarth yn 
ystod mis Mawrth a mis Ebrill. Roedd y 
sesiynau’n canolbwyntio ar adnabod, 
deall ac ymateb i esgeulustod plant. 
 
Diogelu Trosiannol:  
 
Cafodd digwyddiadau dysgu rhanbarthol 
eu cynnal yn dilyn Fforwm Proffesiynol 
Amlasiantaethol, a gynhaliwyd ar ran y 
Bwrdd. Roedd y sesiynau’n annog 
trafodaeth ac yn tynnu sylw at yr hyn a 
ddysgwyd ynghylch pontio o’r 
Gwasanaethau Plant i’r Gwasanaethau 
Oedolion ar draws asiantaethau a 
materion trawsffiniol. 

 
Cam-drin Plant yn Rhywiol – Gweithdy 
Cymuned Ymarfer:  
 
Roedd y gweithdai’n ystyried y meysydd 
canlynol: Y Sefyllfa Bresennol yng 
Nghymru; Cefnogi Plant a Theuluoedd: 
Adnabod ac ymateb i achosion o gam-
drin plant yn rhywiol yn hyderus; 
Arferion Da ar draws y rhanbarth a 
gweithio ag oedolion sydd wedi goroesi 
camdriniaeth rywiol fel plentyn. 
 
Dull sy’n Canolbwyntio ar yr Unigolyn a 
Gweithdrefnau Diogelu Cymru:  
 
Cafodd y sesiynau eu cyflwyno i 
ymarferwyr ar draws y rhanbarth ac i 75 
Myfyriwr Iechyd a Gofal Cymdeithasol 
mewn coleg lleol. 

Dysgu am Ddiogelu Trosiannol o 
Adolygiadau Ymarfer Oedolion – 
Michael Preston Shoot:  

Roedd y sesiynau’n canolbwyntio ar y 
modd y mae’r bylchau rhwng systemau 
plant ac oedolion yn datblygu trwy waith 
rhyngasiantaethol ac amlbroffesiwn, yn 
ogystal â sut mae “dewisiadau ffordd o 
fyw” pobl ifanc yn cael eu deall a’u 
dehongli yn faterion allweddol.  Roedd 
ymarferwyr o’r Gwasanaethau 
Cymdeithasol Plant ac Oedolion, 
Gwasanaethau Camddefnyddio 
Sylweddau, Iechyd, Addysg, yr Heddlu, 
y Gwasanaeth Prawf a’r Sector 
Gwirfoddol yn bresennol. 

 
Adnabod Cam-drin Corfforol ar gyfer 
Ymarferwyr Amlasiantaeth: 
 
Roedd y sesiynau’n cynnwys adnabod 
patrymau ‘cleisiau bob dydd’ plant. Deall 
y gwahaniaeth rhwng cleisiau a achosir 
gan blant a chleisiau bob dydd (yn 
cynnwys tystiolaeth ffotograffig)  Plant 
ag Anableddau ac Anafiadau nad ydynt 
yn Ddamweiniol. Deall y syniad o ‘anaf 
sentinel’ mewn perthynas â cham-drin 
plant. Anafiadau eraill nad ydynt yn 
ddamweiniol a marciau ar y croen sy’n 
debyg i gamdriniaeth. Sut i gofnodi eich 
canfyddiadau / sut mae’r broses 
feddygol/archwiliad a dod i benderfyniad 
am yr anaf yn cyd-fynd â’r broses 
ehangach o gynnal ymchwiliad diogelu – 
yr amserlenni, yr angen am farn glir gan 
feddygon gan mai eu barn hwy yn aml 
sy’n sail i orchymyn gofal. Terminoleg/ 
Iaith feddygol o fewn adroddiad proses 
anafiadau nad ydynt yn ddamweiniol. 
 
Gwaith effeithiol gydag oedolion sy’n 
hunan-esgeuluso: sail tystiolaeth o 
ymchwil ac adolygiadau: Michael 
Preston-Shoot: 
 
Cyflwynwyd sesiwn ynghylch y themâu 
a’r materion a gymerwyd o’r 
Adolygiadau Ymarfer Oedolion a’r 
Adolygiadau Achosion Difrifol a 
thynnwyd sylw at arferion effeithiol.  

Adolygiad o brif ganfyddiadau adroddiad 
IICSA ar Gamfanteisio’n Rhywiol ar 
Blant gan rwydweithiau cyfundrefnol: 
Cyflwynwyd gan Sophie Hallett:  
 
Trafodwyd prif ganfyddiadau’r adroddiad 
IICSA. Roedd ymarferwyr hefyd yn gallu 
ystyried yr ymchwil yng Nghymru a’r 
ymchwil ehangach yn y DU, er mwyn 
myfyrio ar sut y gallwn ymateb i’r hyn 
sy’n cael ei ddysgu.  

Cyrsiau rhianta ar-lein Dull Solihull: 

Hyd yma, mae dros 5,951 o unigolion o 
Ogledd Cymru wedi dechrau neu 
gwblhau un neu fwy o’r cyrsiau. Er 
mwyn cyrraedd hyd yn oed mwy o 
deuluoedd ar draws Gogledd Cymru, 
rydym wedi gwneud rhywfaint o waith 
ddadansoddi er mwyn sefydlu sut y 
clywodd dysgwyr am y cyrsiau. Cafwyd 
y nifer uchaf o atgyfeiriadau gan 
leoliadau ysgol, sef 31%. 

 
 
7.1   Presenoldeb ar y Byrddau:

Trafodwyd presenoldeb ar y Bwrdd yn y Sesiwn Datblygu Busnes a gynhaliwyd ar 9 Mawrth, 
2023.  Nodwyd bod diffyg presenoldeb rhai asiantaethau ar y Bwrdd, ac roedd hyn yn cael ei 
drafod yn dilyn y sesiwn. 

7.   I ba raddau cyfrannodd pob aelod y Bwrdd Diogelu at effeithiolrwydd y Bwrdd. 

7.2 Cyfraniad Asiantaethau: 

 Mae’r graffeg isod yn dangos cyfraniadau pob asiantaeth at waith y Byrddau. Mae manylion 

yn cynnwys presenoldeb ar ran y Bwrdd mewn perthynas â darnau cenedlaethol o waith, 

trefniadau'r Cadeirydd o is-grwpiau a chyfraniadau i Adolygiadau Ymarfer Oedolion a Phlant 

naill ai fel Cadeirydd Panel neu Adolygwr. 

  

 

Presenoldeb Is-grwpiau a Threfniadau Cadeiryddion: 

Heriau’n parhau mewn perthynas â threfniadau Cadeiryddion ar gyfer is-grwpiau’r Bwrdd 

gyda rhai grwpiau’n cael Cadeirydd ar amserlen oherwydd diffyg Cadeiryddion. Er gwaethaf 

nifer o geisiadau, nid yw asiantaethau yn cynnig eu hunain.  Mae is-grwpiau’r Bwrdd wedi 

gweld gostyngiad mewn presenoldeb gan bartneriaid statudol a phartneriaid yn y trydydd 

sector, a chafodd hyn ei drafod yn dilyn y Sesiwn Datblygu Busnes hefyd. 

Heriau mewn perthynas ag Adolygiadau Arferion Plant ac Oedolion:  

Mae diffyg argaeledd Cadeiryddion ac Adolygwyr mewnol wedi achosi oedi wrth gychwyn 

adolygiadau, a chomisiynu allanol o ganlyniad i hynny, ac ni ellir parhau â hyn oherwydd 

cynnydd yn y galw a chostau.  Wrth i ragor o adolygiadau gael eu cynnal, mae 

asiantaethau’n adrodd nad oes gan eu staff y capasiti i fynd i’r afael â’u swyddi oherwydd 

bod eu llwyth gwaith wedi cynyddu o fewn eu sefydliad a diffyg staff. 

 

7.3 Adroddiadau Asiantaethau Partner:  

Caiff Adroddiadau Asiantaethau Partner eu llunio a’u derbyn yn flynyddol er mwyn darparu 

gwybodaeth a sicrwydd ynghylch y gwaith a wneir mewn perthynas â blaenoriaethau’r 

Bwrdd. Gofynnir i bob asiantaeth gyflwyno eu hadroddiad a phennir cyfaill beirniadol ar gyfer 

gofyn cwestiynau neu geisio rhagor o wybodaeth.  

Mae’r ymarfer hwn yn sicrhau bod y Byrddau’n ymwybodol o unrhyw faterion neu themâu 

sy’n dod i’r amlwg ac yn tynnu sylw at arferion da. Bydd rhai o’r themâu hyn yn helpu i lywio 

blaenoriaethau’r Bwrdd ar gyfer y flwyddyn i ddod.  

Themâu a Materion a nodwyd yn ystod 2022 / 2023:

Cyngor Bwrdeistref Sirol Conwy:  

 Camdriniaeth Plentyn tuag at 

Riant/ Gofalwr - Cynnydd mewn 

atgyfeiriadau,  math cuddiedig o 

gamdriniaeth a mwy o deuluoedd 

yn gofyn am gymorth.  

 Plant ar eu Pen eu Hunain yn 

Ceisio Lloches.  

 Addysg Ddewisol yn y Cartref 

[ADdC].  

 Gwaith aml-ddisgyblaethol - 

arferion da.  

 Effeithiolrwydd y Ganolfan 

Ddiogelu Amlasiantaethol.  

 Heriau Recriwtio Diogel a 

Darparwyr.  

Bwrdd Iechyd Prifysgol Betsi 

Cadwaladr:  

 Trefniadau Diogelu Rhag Colli 

Rhyddid  a’r Ddeddf Galluedd 

Meddyliol.  

 Hyfforddiant, Addysg a Dysgu.   

 Proses Adran 5.  

 VAWDASV a Phlant mewn Perygl.  

 Achosion cymhleth Plant a Phobl 

Ifanc sy’n defnyddio 

gwasanaethau CAMHS ac Oedi 

wrth Drosglwyddo Gofal.  

Cyngor Sir y Fflint:  

 Ymgysylltu ag Oedolion mewn 

Perygl.   

 Plant: Digon o leoliadau.  

 Gweithio'n Hybrid. 

 Adroddiadau Diogelu Oedolion - 

Galw Cynyddol.  

Heddlu Gogledd Cymru: 

 Trosedd Mewnfudo Cyfundrefnol.  

 Effaith COVID-19 ar iechyd 

meddwl plant ac unrhyw risg 

cysylltiedig o hunanladdiad.  

 Llais y Plentyn.  

 Canolfannau/Trefniadau Diogelu 

Amlasiantaethol.  

Gwasanaeth Carchardai a Phrawf EF:  

 Cymhlethdod a’r galw cyffredinol 

am Drefniadau Amlasiantaethol ar 

gyfer Amddiffyn y Cyhoedd 

(MAPPA).  

 Ymholiadau diogelu a cham-drin 

domestig uwch.  

 Proffil y Swyddfa Twyll Difrifol.  

Cyngor Sir Ynys Môn:  

 Trefniadau Amddiffyn Rhyddid.  

 Dysgu Adolygiad Ymarfer 

Oedolion/ Adolygiad Ymarfer 

Plant.  

 Ymgysylltu a Chyfathrebu yn 

Effeithiol.  

 Yr angen am gydweithio effeithiol.  

 Ynys Sy’n Ystyriol o Drawma.  

 Effeithiolrwydd grwpiau 

amlasiantaeth craidd.  

Cyngor Sir Ddinbych:  

 Amddifadu o Ryddid mewn 

Lleoliadau Cartref (DiDS).  

 Enghreifftiau o Arferion Arloesol.  

 Llais y plentyn a’r teulu.  

 Effaith y pandemig ar ymddygiad a 

lles.  

Cyngor Bwrdeistref Sirol Wrecsam:  

 Gwella gwasanaethau Un Pwynt 

Mynediad effeithiol ac effeithlon.  

 Adran 5 a chyfrifoldeb partneriaid 

asiantaeth i roi gwybod i’r ALl am 

ganlyniadau.  

 Amseroldeb asesiadau a 

chefnogaeth Therapi 

Galwedigaethol.  

 Bodloni anghenion plant ar eu pen 

eu hunain yn ceisio lloches a’r nifer 

cynyddol o’r plant hyn sy’n cael eu 

lletya gan yr awdurdod lleol.  

Cyngor Gwynedd:  

 Parhau i weithredu Amddiffyn 

Plant Effeithiol yng Ngwynedd, a’i 

gyflwyno i Awdurdodau eraill yng 

Ngogledd Cymru; ymwybodol o 

heriau newydd megis prosesau 

Amlinelliad Cyfraith Gyhoeddus 

diwygiedig.  

 Penderfyniad gan y Bwrdd Diogelu 

Cenedlaethol ynghylch gweddill 

meysydd Adran 5 sydd angen eu 

gwella.  

 Penderfyniad gan Lywodraeth 

Cymru ynghylch y dull 

cenedlaethol ar gyfer mynd i’r afael 

â chamfanteisio ar blant, gan 

gynnwys offer asesu risg newydd 

SERAF.  

 Eiriolaeth –  sicrhau bod unigolion 

yn ganolog i’r broses Ddiogelu, 

trwy eu hatgyfeirio at wasanaeth 

Eiriolwyr Galluedd Meddyliol 

Annibynnol os nad oes galluedd 

ganddynt i roi caniatâd.  

 Caniatâd ar gyfer adroddiad - 

anfonir llawer o adroddiadau 

Oedolion mewn Perygl heb 

ganiatâd yr unigolyn.  

 Trefniadau Diogelu Rhag Colli 

Rhyddid - Yr angen i fynd i’r afael 

ag unrhyw restrau aros er mwyn 

sicrhau nad yw unigolion yn cael 

eu hamddifadu o unrhyw ryddid 

heb ganiatâd.  

 

CEM Berywyn: 

 

Bydd Carchar y Berwyn yn cyflwyno eu 

hadroddiad diweddaru i’r Cyd Bwyllgor 

ym mis Medi, 2023. Serch hynny, 

cafwyd diweddariad yn BDOGC ym 

mis Tachwedd 2022 mewn perthynas 

ag adroddiad Arolygiaeth Garchardai 

ei Mawrhydi ar gyfer Berwyn, a 

gynhaliwyd ym mis Mai, 2022.  

 

Roedd themâu o’r adroddiad hwnnw’n 

cynnwys: 

 

 Bu gwelliant ers arolygiad 2019, 

ynghylch diogelwch carcharorion, 

parch a gweithgareddau llawn 

pwrpas. 

 Lle i wella mewn perthynas ag 

adfer a chynllunio rhyddhad. 

 mae amddiffyn oedolion mewn 

perygl a diogelu oedolion yn cael 

ei adolygu, ac yn cael ei gynnwys 

yn y rhaglen gynefino. 

 

Costau staff, 
£173,829.56 

Costau AYO/AYP, 
£30,000.00 

Costau 
ychwanegol , 
£38,000.00 

Costau

Costau staff Costau AYO/AYP Costau ychwanegol

8.   Asesiad o sut ddefnyddiodd y Byrddau Diogelu eu hadnoddau i arfer eu swyddogaethau 

neu gyflawni eu canlyniadau. 

  8.1 Cyllideb y Bwrdd Diogelu: 

Ar wahân i Gostau Staffio, mae’r gwaith 

o gomisiynu Adolygwyr a Chadeiryddion 

ar gyfer Adolygiadau Ymarfer Plant ac 

Oedolion wedi cyrraedd y gwariant 

uchaf o ran cyllideb y Bwrdd. Rhagwelir 

y bydd costau’n parhau i godi, wrth 

symud tuag at broses ddisgwyliedig yr 

Adolygiad Diogelu Unedig Sengl. Mae’r 

adnoddau mewnol ar gyfer 

Cadeiryddion ac Adolygwyr yn brin iawn 

oherwydd nifer yr adolygiadau sy’n cael 

eu cynnal ar draws y rhanbarth. Nid yw 

hyn yn cynnwys Adolygiadau 

Dynladdiad Domestig, Adolygiadau 

Dynladdiad Iechyd Meddwl nac 

Adolygiadau Dynladdiad Arfau 

Ymosodol a fydd yn dod o dan gylch 

gorchwyl y Byrddau Diogelu 

Rhanbarthol.  

 Mae’r holl gostau ar gynnydd ar hyn o 

bryd, ond rhagwelir na fydd Cyfraniadau 

Asiantaethau Partner i’r Byrddau 

Diogelu, yn unol â fformiwla ariannu 

bresennol Llywodraeth Cymru, yn 

ddigon i gynnal y costau hyn yn y 

dyfodol.  

Mae’r nifer cynyddol o adolygiadau yn 

rhoi mwy o bwysau ar sefydliadau i 

sicrhau cynrychiolaeth benodol ar baneli 

adolygu, a gallu eu staff i ymgymryd â 

dyletswyddau ychwanegol megis 

Adolygu a Chadeirio, yn ychwanegol i’w 

swyddi dyddiol. Arweiniodd hyn at 

ostyngiad yn nifer y bobl sydd ar gael i 

ymgymryd â’r swyddi hyn, a chynnydd 

mewn comisiynu asiantaethau allanol 

i’w cyflenwi.  

 Mae staff yr Uned Fusnes yn 

gweithredu ar y lefel weithredu isaf 

bosibl ar hyn o bryd, gydag 1 x Rheolwr 

Busnes, 2 x Cydlynydd Busnes ac 1 x 

Swyddog Gweinyddol rhan amser. 

Rhagwelir y bydd angen aelod 

ychwanegol o staff oherwydd y SUSR. 

Fodd bynnag, nid yw’r gyllideb 

bresennol yn caniatáu ar gyfer y swydd 

ychwanegol honno ar sail barhaol, oni 

bai y caiff cyllid parhaus ei dderbyn.   

8.2 Adolygiadau Ymarfer Oedolion a Phlant: 

 Ni chyhoeddwyd unrhyw adolygiadau 

ymarfer yn 2022 / 2023; ond, cafodd 6 

Adolygiad  Ymarfer Plant eu comisiynu:  

 O’r 6 adolygiad ymarfer sy’n cael eu 

cynnal, mae 8 adolygydd allanol 

annibynnol a 3 chadeirydd annibynnol 

wedi cael eu comisiynu.  

 Mae’n amlwg bod hyn yn duedd a all 

barhau oherwydd bod y galw’n drech 

na’r cyflenwad, gan fod y pwysau 

cynyddol ar staff asiantaethau yn 

cynyddu wrth i’w hargaeledd leihau.  

8.3 Hyfforddiant a Chodi Ymwybyddiaeth: 

Mae mwy o adnoddau’n cael eu rhoi ar 

gyfer hyfforddiant a chodi 

ymwybyddiaeth bob blwyddyn. Yn 

ogystal â chyfraniad Llywodraeth Cymru 

at Wythnos Genedlaethol Diogelu, 

ymrwymodd y Bwrdd swm cyfatebol 

tuag at yr wythnos i alluogi datblygu 

rhagor o adnoddau ar gyfer tynnu sylw 

darparwyr, y trydydd sector a’r cyhoedd 

at y negeseuon diogelu allweddol.  

Mae hyfforddiant yn parhau’n 

flaenoriaeth gan y Bwrdd, gyda rhaglen 

barhaus hyfforddiant Adran 47, yn 

ogystal â sicrhau’r dystiolaeth orau. 

Cynhaliwyd chwe sesiwn ranbarthol yn 

ystod 2022 / 2023 a fynychwyd gan dri 

chant o ymarferwyr. 

9.1 Oedolion 

Mae newidiadau wedi’u gwneud i adroddiadau perfformiad a phrif bwyntiau Asiantaethau 

Partner, er mwyn rhoi trosolwg cyflawn o unrhyw themâu a materion. Mae’r holl ddata 

ynghylch nifer yr adroddiadau a dderbyniwyd, categorïau cam-drin ac ymholiadau 7 diwrnod 

wedi’u cynnwys. Adroddir hefyd ar faterion ymarfer mewn perthynas ag Adran 5 y 

gweithdrefnau, nifer yr adroddiadau a dderbyniwyd a’r canlyniadau. Caiff Pryderon Cynyddol 

eu trafod hefyd, ynghyd â gwybodaeth am geisiadau Trefniadau Diogelu Rhag Colli Rhyddid 

(DoLS), hyfforddiant a ddarparwyd gan yr asiantaeth a sut mae’r hyn a ddysgwyd wedi’i 

ddosbarthu. Cyfeirir hefyd at unrhyw ddigwyddiadau neu faterion a nodwyd yn ystod y 

chwarter. Rhennir y wybodaeth hon ar draws y tri Grŵp Cyflawni Diogelu Rhanbarthol. 

 

Nifer yr Adroddiadau Diogelu 2022 / 2023 a’r Categorïau Cam-drin a Adroddwyd 

 

Conwy a Sir Ddinbych: 

  

 Sylwer: Nid yw Conwy’n cofnodi Hunan-esgeulustod fel categori ar wahân ar hyn o bryd. 

 Sir y Fflint a Wrecsam: 

  

 

 

9.   Unrhyw themâu sylfaenol yn y ffordd y mae’r Byrddau Diogelu yn arfer eu swyddogaethau fel y 

ddengys mewn dadansoddiad o achosion y mae wedi delio â hwy, ac unrhyw newidiadau y 

mae wedi ei roi ar waith o ganlyniad. 

Gwynedd ac Ynys Môn: 

  

9.2 Plant 

Cyflwynir adroddiadau perfformiad a phrif bwyntiau Asiantaethau Partner i roi trosolwg 

cyflawn o unrhyw themâu a materion. Ceir data ar nifer y plant ar y Gofrestr Amddiffyn Plant 

a’r prif gategori o gam-drin, a diweddariadau ar flaenoriaethau NWSB, enghreifftiau o arfer 

da, unrhyw faterion ymarfer sydd wedi codi, ac unrhyw themâu/tueddiadau/pryderon. 

 

Cyfeirir hefyd at unrhyw ddigwyddiadau neu faterion a nodwyd yn ystod y chwarter. Rhennir 

y wybodaeth hon ar draws y tri Grŵp Cyflawni Diogelu Rhanbarthol. 

 

Y Gofrestr Amddiffyn Plant 

 

Derbyniwyd data gan yr is-grŵp darparu ymarfer plant mewn perthynas â nifer y plant sydd 

ar y Gofrestr Diogelu Plant yn ystod 2022 / 2023. 

  

 
 

Categorïau Cam-drin: 

Y prif gategori cam-drin a gafodd ei riportio gan y chwe Awdurdod Lleol yw Emosiynol gydag 

Ynys Môn yn riportio Seicolegol hefyd fel y prif gategori  

Addysg Ddewisol yn y Cartref (ADdC):  

 

Mae nifer y dysgwyr sy’n derbyn Addysg Ddewisol yn y Cartref yn parhau i gynyddu.  Mae 

yna nifer sylweddol o blant nad ydynt yn gallu mynychu’r ysgol oherwydd Osgoi’r Ysgol ar 

Sail Emosiwn (EBSA) mewn perthynas â materion yn sgil y pandemig yn aml, ac mae 

Nifer ar y Gofrestr Amddiffyn Plant          

rhestrau aros maith  i blant a phobl ifanc gael eu gweld, gydag ychydig iawn o weithredu o 

ran sut rydym yn mynd i’r afael â’r mater hwn er mwyn eu cael i ddychwelyd i addysg. 

  

Cydnabyddir bod rhai teuluoedd yn ei chael hi’n anodd yn ariannol, felly mae’r 

Gwasanaethau Addysg   wedi cyfeirio rhieni sydd angen cefnogaeth at y dewis rheoli 

dyledion trwy Parent Pay. 

Nifer o Blant sy’n Derbyn Addysg Ddewisol yn y Cartref ar draws y rhanbarth.  

 

Arolwg ar y cyd o’r ymateb amlasiantaethol i gadw plant a phobl ifanc yn ddiogel 

Rhwng Chwefror a Mawrth 2023, bu i Arolygiaeth Gofal Cymru, Arolygiaeth Ei Fawrhydi o 

Wasanaethau’r Heddlu a Thân ac Achub, Arolygiaeth Gofal Iechyd Cymru ac Estyn gynnal 

arolwg ar y cyd o’r ymateb amlasiantaethol i gadw plant a phobl ifanc yn ddiogel. 

Rhagwelir y bydd adroddiadau ar gael o Ebrill / Mai 2023 ymlaen. 

 

9.3 Materion a themâu a adroddwyd ar draws y rhanbarth:

Cynnydd yn Nifer yr Adroddiadau 
Diogelu: 

 
Mae atgyfeiriadau’n mynd yn fwy 
cymhleth ac mae cam-drin ariannol yn 
duedd ar gynnydd o ran Diogelu 
Oedolion. Mae’r nifer o adroddiadau 
Diogelu Oedolion wedi parhau i 
gynyddu gan roi pwysau ar y tîm i 
sgrinio atgyfeiriadau cychwynnol a 
chyflawni ein dyletswydd i wneud 
ymholiadau. Mae nifer yr atgyfeiriadau 
diogelu wedi cynyddu o un flwyddyn i’r 
llall, yn ogystal â chymhlethdod yr 
atgyfeiriadau hynny. 

 
Adran 5 (Swyddi o Ymddiriedaeth) - 
Gweithdrefnau Diogelu Cymru: 

Rhai awdurdodau lleol yn nodi cynnydd 

o 84% yn nifer yr adroddiadau adran 5 a 

gafwyd yn ystod 2022 / 23 o gymharu 

â’r flwyddyn flaenorol. 

Mae trafodaethau allweddol yn digwydd 

mewn perthynas â gweithredu ac ail-

strwythuro’r Bwrdd i adlewyrchu’r 

newidiadau mewn perthynas â 

chyfrifoldebau’r bwrdd am oruchwylio’r 

broses. 

Rhannwyd trwy wefan a newyddlen 

NWSB a thrwy Is-grwpiau’r Bwrdd a’u 

fforymau diogelu. 

Mae aelodau’r bwrdd a’r Uned Fusnes 

yn parhau i fynychu’r holl gyfarfodydd 

ffrydiau gwaith cysylltiedig a darparu 

mwy o ddiweddariadau ar gyfer 

aelodau’r Bwrdd ac Is-grwpiau. 

Oediadau Ambiwlans: 

Niferoedd sy’n cael Addysg Ddewisol yn y 

Mae pob Awdurdod Lleol yn y rhanbarth 

yn adrodd bod oediadau Ambiwlans yn 

parhau’n faes pryder a bod achosion o 

oediadau hyd at 24 awr yn cael eu nodi. 

Derbynnir adroddiadau hefyd gan yr 

Heddlu ynglŷn ag amseroedd ymateb 

Ymddiriedolaeth Gwasanaeth 

Ambiwlans Cymru. Mae’r ddeialog 

bellach yn symud at weithwyr 

proffesiynol a phartneriaid sy’n gofyn a 

ddylent fwrw ymlaen â’r oediadau hyn 

trwy’r llwybr OMP. 

Tynnwyd sylw at yr heriau hyn gan 

Gadeiryddion y Byrddau yn eu 

cyfarfodydd â Llywodraeth Cymru a’r 

Bwrdd Diogelu Annibynnol 

Cenedlaethol. Ni fu modd cynnal 

trafodaethau ar Fwrdd Gogledd Cymru, 

gan nad oedd Ymddiriedolaeth 

Gwasanaeth Ambiwlans Cymru yn 

bresennol yng nghyfarfodydd y Bwrdd.  

Heriau Recriwtio Diogel a Darparwyr: 

Bu cysylltiadau rhanbarthol ehangach 

â’r ymchwiliad caethwasiaeth fodern 

gwreiddiol a adroddwyd yng Nghonwy’r 

llynedd, sy’n dangos bod cyswllt rhwng 

y pryderon cychwynnol a’r 

gweithgarwch troseddol ehangach ar 

draws y rhanbarth cyfan. 

Disgwylir diweddariad gan Awdurdod 

Meistri Gangiau a Cham-drin Llafur yng 

nghyd-gyfarfod y Bwrdd ym mis Medi, 

yn ogystal â throsolwg o’r darlun 

presennol yng Ngogledd Cymru. 

Cafwyd achosion hefyd o unigolion yn 

cysylltu â chartrefi gofal i ofyn am 

swyddi o fewn y cartref. Ar ôl gwneud 

rhagor o wiriadau ac ymholiadau, 

codwyd pryderon ynghylch pa 

gymwysterau neu hyfforddiant sydd 

ganddynt, gwiriadau GDG, a phroffiliau 

ffug neu rai wedi’u cyfnewid yn cael eu 

darparu. O ystyried yr anawsterau 

presennol sy’n wynebu cartrefi gofal 

wrth recriwtio staff, dyma ddatblygiad a 

allai beri pryder. 

 Mewn ymateb, mae Aelodau o Grŵp 

Hyfforddi a Datblygu’r Gweithlu BDGC, 

ynghyd â’r Gwasanaeth Datgelu a 

Gwahardd a CGGC wedi cynnal cyfres 

o Sioeau Teithiol ar Recriwtio Mwy 

Diogel a Diogelu ar gyfer sefydliadau 

gwirfoddol a’r trydydd sector a 

darparwyr, er mwyn tynnu sylw at 

bwysigrwydd recriwtio diogel a rôl y 

Gwasanaeth Datgelu a Gwahardd. 

 Roedd y gweithdai’n cynnwys 

gwybodaeth yn ymwneud â’r:  

 Safonau Hyfforddiant Cenedlaethol; Y 

Gwasanaeth Datgelu a Gwahardd: 

Diogelu, diwygio a diweddaru’r polisi 

Diogelu. Proses y sefydliad o ran eich 

cyfrifoldebau GDG.  Adnewyddu 

dulliau sefydliadau ar gyfer 

hyfforddiant diogelu.  

Digwyddiadau rhwng Oedolion mewn 

Perygl: 

 Cynhaliwyd archwiliad yn ddiweddar 

gan Gyngor Sir Ynys Môn ar nifer o 

adroddiadau diogelu a dderbyniwyd gan 

ward arbenigol ar gyfer dementia yn yr 

ysbyty lleol.  

 Roedd yr archwiliad yn nodi:-  

• Nad ydyn nhw bob amser yn derbyn 

adroddiadau diogelu ar gyfer y 

dioddefwr a’r troseddwr, lle bo diffyg 

o ran galluedd y ddau unigolyn. 

 

• Mae’n aneglur sut rydym yn monitro 

ac adolygu asesiadau risg a 

chynlluniau amddiffyn pan fo nifer o 

adroddiadau diogelu’n cael eu 

derbyn, a gwaethygiad amlwg yn 

ymddygiad unigolyn.  

 

Nodwyd y dylid llunio adroddiadau ar 

gyfer y ddau unigolyn, er mwyn sicrhau 

ein bod yn cofnodi eu siwrne ddiogelu 

a’n bod yn eu monitro a’u hadolygu’n 

effeithiol.  

 

Cafodd hyn ei drafod yn yr ardal leol a’r 

rhanbarth, ac o ganlyniad gwnaethpwyd 

newid i’r ‘Protocol ar gyfer Rheoli 

Adroddiadau Lluosog o Ddigwyddiadau 

rhwng Oedolion mewn Perygl yng 

Ngogledd Cymru’ er mwyn amlygu’r 

angen am ddau adroddiad diogelu. 

 

Camddefnyddio Alcohol a Sylweddau:  

 

Gwelwyd cynnydd yn yr achosion o 

gamddefnyddio sylweddau ac alcohol 

ymhlith rhieni ers y pandemig, gan 

arwain at gynnydd o ran digwyddiadau 

domestig ac iechyd meddwl rhieni, 

gydag effaith drist niwed emosiynol ar 

blant. Oherwydd y cynnydd hwn, 

gwelwyd cynnydd yn nifer y cynlluniau 

diogelwch i deuluoedd, yn ogystal â 

chynnydd yn y defnydd o gynadleddau 

grŵp teulu, sy’n helpu i adnabod 

aelodau teulu estynedig lle gall plant 

fyw’n ddiogel. 

 

Addysg Ddewisol yn y Cartref (ADdC):  

 

Mae nifer y dysgwyr sy’n derbyn Addysg 

Ddewisol yn y Cartref yn parhau i 

gynyddu. Mae yna nifer sylweddol o 

ddisgyblion nad ydynt yn gallu 

mynychu’r ysgol oherwydd Osgoi’r 

Ysgol ar Sail Emosiwn (EBSA) mewn 

perthynas â materion yn sgil y 

pandemig yn aml, ac mae rhestrau aros 

maith i blant a phobl ifanc gael eu 

gweld, gydag ychydig iawn o weithredu 

o ran sut rydym yn mynd i’r afael â’r 

mater hwn er mwyn eu cael i 

ddychwelyd i addysg. Cydnabyddir bod 

rhai teuluoedd yn ei chael hi’n anodd yn 

ariannol, felly mae’r Gwasanaethau 

Addysg wedi cyfeirio rhieni sydd angen 

cefnogaeth at y dewis rheoli dyledion 

trwy Parent Pay. 

Cefnogi Plant, Cefnogi Rhieni 

Mae Canllaw Ymarfer NWSB wedi ei 
diweddaru  Mae’r Ganllaw Ymarfer hon i 
ystyried anghenion plant wrth weithio 
gydag oedolion sydd â salwch meddwl 
dwys a/neu gamddefnyddio sylweddau.  

Y nod cyffredinol yw sicrhau bod plant, 
yn cynnwys plant heb eu geni i 
riant/rhieni sy’n dioddef o salwch 
meddwl a/neu’n camddefnyddio 
sylweddau, yn cael y gefnogaeth, 
diogelu ac amddiffyn priodol.   

Cynhaliwyd sesiynau ar-lein gyda 
hwylusydd allanol, Martin Calder ac 
ymarferwyr amlasiantaethol o ledled 
Gogledd Cymru i godi ymwybyddiaeth 
o’r ganllaw hon mewn perthynas â’r 
mater/thema hon.

 

Ni wnaethpwyd cais am unrhyw orchmynion amddiffyn a chynorthwyo oedolion yn ardal 

Gogledd Cymru. 

Mae’r Byrddau Diogelu yn parhau i 
ddarparu sesiynau hyfforddiant a chodi 
ymwybyddiaeth i Fyfyrwyr Iechyd a 
Gofal Cymdeithasol ar draws y 
rhanbarth, gan roi cyfle iddynt gymryd 
rhan mewn sesiynau holi ac ateb a 
hyrwyddo negeseuon diogelu. 

Defnyddir Gwefan, Cyfrif Twitter a 

thudalen Facebook BDGC hefyd i geisio 

ymgysylltu ag Oedolion, Plant a Phobl 

Ifanc, ond mae angen datblygu 

strategaethau cyfathrebu newydd ar 

gyfer ymgysylltu. 

10. Y nifer o orchmynion amddiffyn oedolion a chefnogi a ddefnyddiwyd yn ardal y Bwrdd 

Diogelu. 

11. Pryd a sut oedd plant neu oedolion yn arfer cyfle i gymryd rhan yng ngwaith y Bwrdd 

Diogelu 

Y gobaith yw y gall y defnydd cynyddol 

o Eiriolaeth ac aelodaeth ychwanegol 

eiriolaeth ar y Bwrdd, ganiatáu 

ymchwilio’n ehangach i ymgysylltu â 

Phlant ac Oedolion mewn Perygl. 

Yn unol ag Oedolion, mae hefyd wedi 

bod yn anodd ymgysylltu â’r plant 

priodol, anodd eu cyrraedd; nid ydym 

wedi gallu dod o hyd i grŵp priodol i 

hwyluso’r sgyrsiau hyn ynglŷn â diogelu 

a beth mae hyn yn ei olygu i bobl ifanc.   

Mae pecyn gwaith wedi ei drefnu rhwng 

yr Uned Fusnes a Hwb Cydlynu Arloesi 

Rhanbarthol Gogledd Cymru o ran 

ymgynghoriad amlinellol ynghylch cam-

fanteisio.

Adolygiad Diogelu Unedig Sengl 

(SUSR):  

 Trafodir cynnydd mewn perthynas â 

SUSR ar y ddau Fwrdd ac o fewn yr holl 

is-grwpiau rhanbarthol, wrth i ni ystyried 

effaith y gwaith hwn. Mae aelodau’r 

bwrdd a’r Uned Fusnes yn parhau i 

fynychu’r holl gyfarfodydd ffrydiau 

gwaith cysylltiedig a darparu mwy o 

ddiweddariadau i’r grwpiau.  

 Safonau Hyfforddiant Diogelu 

Cenedlaethol:  

 Mae gwaith yn cael ei wneud ar draws y 

rhanbarth trwy Is-grŵp Hyfforddiant a 

Datblygu’r Gweithlu ac mae negeseuon 

yn cael eu dosbarthu’n ehangach i 

sefydliadau gwirfoddol a’r trydydd sector 

a darparwyr trwy sioeau teithiol a 

gweithdai.  

 Yr Ymchwiliad Annibynnol i Gam-drin 

Plant yn Rhywiol: 

 Mae’r adroddiad a’i argymhellion wedi 

eu dosbarthu’n eang, gan gynnwys 

gwefan y bwrdd i sicrhau bod y 

negeseuon o’r adroddiad yn cael eu 

clywed.  Trafodwyd pryderon fel rhan o’r 

rhaglen o fewn y Grwpiau Cyflawni 

Ymarfer Diogelu a’r Grŵp Adolygu 

Ymarfer Plentyn. 

 Dysgu o Adolygiadau Ymarfer:  

 Dysgu o adolygiadau a ddosbarthwyd ar 

gyfer ardaloedd eraill. Fel rhan o’r 

rhaglen ar gyfer y Grwpiau Adolygu 

Oedolion a Phlant a’r Grwpiau Cyflawni 

Ymarfer Diogelu, mae adolygiadau 

achos o rannau eraill o’r DU wedi’u 

cynnwys ar y rhaglen i’w trafod a’u 

rhannu. Mae hyn o gymorth â nodi 

themâu cyffredin ac yn caniatáu 

datblygu arferion da ymhellach.  

Yn ogystal, rhennir yr hyn sy’n cael ei 

ddysgu a’i fyfyrio trwy weithdai a 

sesiynau a ddarperir ar ôl gorffen 

adolygiad yn yr ardal. Fe’i defnyddir gan 

ei bod wedi profi’n ffordd effeithiol o 

sicrhau bod yr hyn a ddysgir yn cael ei 

rannu.  

 Ymgynghoriadau Llywodraeth Cymru  

 Rhennir ymgynghoriadau ledled y 

rhanbarth, ac fe anogir pawb i ymateb 

yn unigol, yn ogystal â chyfrannu at 

ymateb BDGC. 

 Hyfforddiant.  Digwyddiadau Dysgu, 

Gweithdai a Sesiynau Codi 

Ymwybyddiaeth:  

 Mae Bwrdd Diogelu Gogledd Cymru 

wedi darparu’r canlynol yn ystod 

2022/2023:  

 ATAL: Hyfforddiant gwrth-

radicaleiddio x 5 Sesiwn.  

 Deall profiadau bywyd plant o 

esgeulustod x 7 Sesiwn.  

 Ymarfer sy’n Canolbwyntio ar yr 

Unigolyn – Diogelu Oedolion.  

12. Unrhyw wybodaeth neu addysg mae’r Bwrdd Diogelu wedi’i wasgaru, neu hyfforddiant y 

mae wedi ei argymell neu ei ddarparu. 

 Ymarfer sy’n Canolbwyntio ar yr 

Unigolyn – ar gyfer Myfyrwyr 

Iechyd a Gofal Cymdeithasol.  

 Hybu ymwybyddiaeth o Ganllawiau 

Ymarfer BDGC, Cefnogi Plant, 

Cefnogi Rhieni x 2 Sesiwn.  

 Chwilfrydedd Proffesiynol x 2 

Sesiwn.  

 Dysgu o Adolygiadau Ymarfer 

Plant / Oedolion a’r Fforwm 

Ymarfer Amlasiantaeth.  

 Trosolwg o Rôl y Comisiynydd 

Pobl Hŷn.  

 Canfyddiadau dadansoddiad 

thematig o Adolygiadau Ymarfer 

Plant yng Nghymru.  

 Hawliau Dynol a Diogelu Oedolion.  

 Dysgu am Ddiogelu Trosiannol o 

Adolygiadau Ymarfer Oedolion.  

 Adnabod Cam-drin Corfforol x 3.  

 Digwyddiad Ymgynghori ar y 

Safonau Hyfforddiant Diogelu 

Cenedlaethol – Sefydliadau 

Gwirfoddol / Trydydd Sector x 5.  

 Trosolwg o rôl y Comisiynydd 

Cam-drin Domestig.  

 Gwaith effeithiol gydag oedolion 

sy’n hunan-esgeuluso: sail 

tystiolaeth o ymchwil ac 

adolygiadau.  

 Adolygiad o brif ganfyddiadau’r 

adroddiad IICSA ar Gamfanteisio’n 

Rhywiol ar Blant gan rwydweithiau 

cyfundrefnol.  

 Rôl Gweithdy’r Adolygydd Ymarfer 

Plant.  

Dod â Chosbau Corfforol i Ben – 

Gweithredu deddfwriaeth. ation. 

Mae yna 12 mis ers cyflwyno’r 

trefniadau newydd ar 21 Mawrth 2022. 

Ar draws y rhanbarth, adroddwyd na 

chafodd diddymu amddiffyniad effaith ar 

nifer yr atgyfeiriadau; ni ymdriniwyd 

ychwaith â materion a oedd yn amlwg 

yn gysylltiedig â diogelu plant yn 

wahanol yn sgil y newid hwn mewn 

deddfwriaeth. Fodd bynnag, mae codi 

ymwybyddiaeth ymhlith y rhai sy’n 

ymweld â’r ardal a sut y gellir rhannu’r 

negeseuon hyn â nhw yn parhau’n her.  

Mae Awdurdodau Lleol yn adrodd bod 

gwaith estyn allan parhaus wedi’i wneud 

er mwyn siarad â rhieni ynglŷn â’r 

gyfraith newydd a’u cyfeirio at 

gefnogaeth mewn modd cadarnhaol. 

Bydd diweddariadau trwy wefannau yn 

cynnig ‘cyngor ac awgrymiadau’ ar gyfer 

pan fydd rhieni wedi cyrraedd ‘pen eu 

tennyn’. Hefyd, mae Awdurdodau’n 

dweud bod deddfwriaeth wedi cael ei 

dosbarthu ac yn rhan o’r hyfforddiant i 

ysgolion a staff ar draws y 

gwasanaethau addysg ac 

ymwybyddiaeth staff ysgol gyfan, er 

mwyn ymateb i’r newid hwn lle bo 

pryderon yn dod i’r amlwg a bod angen 

ymyrraeth. Anfonwyd gwybodaeth hefyd 

at rieni/gofalwyr plant ar draws rhai 

rhanbarthau pan gafodd ei roi ar waith.   

Mae asiantaethau eraill megis BIPBC 

wedi sefydlu Grwpiau Tasg a Gorffen ar 

gyfer dosbarthu gwybodaeth i’w staff, 

gan gynnwys hyfforddiant ychwanegol 

ar les meddyliol ac emosiynol, 

ymddygiad sy’n gwaethygu, briffiau 7 

munud a gwybodaeth a ddarparwyd 

trwy eu mewnrwyd.   

Dywed Heddlu Gogledd Cymru bod 

cynllun cyfathrebu mewnol wedi’i lunio 

ar gyfer lansio’r newidiadau 

deddfwriaethol ar ôl ymgynghori â 

phartneriaid allanol a thimau amddiffyn 

plant i sicrhau bod prosesau sy’n cael 

13. Sut mae’r Bwrdd Diogelu wedi gweithredu unrhyw ganllaw neu gyngor a roddir gan 

Weinidogion Cymru neu’r Bwrdd Cenedlaethol. 

eu mabwysiadu yn effeithiol. Hyd yma, 

ni chafwyd unrhyw rwystrau sylweddol. 

Trefniadau Amddiffyn Rhyddid  

Mae gwaith parhaus wedi’i wneud ar 

draws y rhanbarth o ran Trefniadau 

Amddiffyn Rhyddid, ac mae rhai 

asiantaethau wedi sefydlu grwpiau 

gweithredu a rhaglenni gwaith. Er na 

fydd y ddeddfwriaeth bellach yn dod i 

rym yn ystod y Senedd bresennol, mae 

partneriaid yn parhau i ddarparu 

hyfforddiant ar y ddeddf galluedd 

meddyliol ac ehangu gwybodaeth 

ynghylch Trefniadau Diogelu Rhag Colli 

Rhyddid Cymunedol.  

Mae rhai asiantaethau wedi comisiynu 

asesiadau effaith mewn perthynas â 

goblygiadau Trefniadau Amddiffyn 

Rhyddid, er mwyn adnabod newidiadau 

ariannol, gweithlu a system sydd eu 

hangen.   

Yn y cyfamser, mae Asiantaethau’n 

ystyried sut i gryfhau’r system 

Trefniadau Diogelu Rhag Colli Rhyddid 

bresennol a pharhau i ddiogelu a 

hyrwyddo hawliau dynol unigolion sydd 

â diffyg galluedd meddyliol.  

Adolygiad Diogelu Unedig Sengl  

Rhennir briffiau diweddaru 7 munud 

trwy’r wefan ac is-grwpiau. Mae 

trafodaethau’n parhau ynghylch paratoi 

ar gyfer gweithredu o fewn y grwpiau 

hynny ac ar lefel y Bwrdd.  

Cynhelir digwyddiadau myfyriol fel bod 

modd rhannu gwersi o adolygiadau 

ymarfer ac fe’u cynhelir er mwyn 

dosbarthu’r argymhellion a’r negeseuon 

allweddol mewn ffordd well. Guidance 

on reducing restrictive practices in 

childcare, education, health, and social 

care settings. 

Messages have been shared via the 

NWSB website and the weekly website 

newsletter and for adding for information 

and noting on the agenda of the Board 

and its subgroups. 

Canllawiau ar leihau arferion cyfyngol 

mewn lleoliadau gofal plant, addysg, 

iechyd a gofal cymdeithasol.  

Rhannwyd negeseuon trwy wefan 

BDGC a’r newyddlen wythnosol, ac ar 

gyfer ychwanegu er gwybodaeth a nodi 

ar raglen y Bwrdd a’i is-grwpiau. 

14.1 Y wybodaeth ddiweddaraf am faterion o ganlyniad i Covid 19 a themâu allweddol eraill: 

 Swyddi gwag ac anawsterau o ran 

recriwtio.  

 Y nifer cynyddol o Adolygiadau 

Dynladdiad Domestig ar thema 

dioddefwyr yn cymryd eu bywydau 

eu hunain mewn pedwar o bob naw 

adolygiad.  

 Mae’r nifer cynyddol o Adolygiadau 

Ymarfer Plant wedi peri cryn her o 

ran adnoddau.  

 Mae cynnydd wedi bod yng 

nghymhlethdod achosion, yn 

enwedig o ran CAMHS.  

 Oedi wrth ryddhau pobl ifanc 

oherwydd diffyg lleoliadau gofal 

cymdeithasol a/ neu weithgareddau 

llys.   

 Sicrhau lleoliadau ar gyfer plant 

sydd angen Uned Diogelwch Isel 

neu Leoliad PICU.   

 Materion adroddiadau prawf o ran 

recriwtio staff a Swyddogion 

14. Materion eraill yn berthnasol i waith y Byrddau Diogelu. 

Gweinyddol Ymholiadau Cam-drin 

Domestig.  

 Mae prosesau Adran 5 yn parhau i 

brofi’n heriol mewn sawl maes, ond 

yn benodol mewn perthynas ag 

elfen weithredol y broses hon h.y. 

arferion gwael yn erbyn cam-drin/   

esgeulustod ac ati.  

 Recriwtio staff gofal cymdeithasol ar 

draws y bwrdd, ond yn enwedig 

staff proffesiynol, sy’n effeithio ar y 

gallu sydd ar gael i gynnal gwaith 

trefniadau diogelu rhag colli rhyddid.  

 Ymateb Ambiwlans - mae cryn 

heriau o hyd o ran amseroedd 

ymateb Ambiwlans Cymru i 

geisiadau am gymorth brys ac yn 

aml mae amseroedd  aros 

sylweddol ar gyfer dinasyddion 

bregus a diamddiffyn.  

 Amddifadedd mewn Lleoliadau 

Preswyl - mae oedi sylweddol o ran 

prosesu’r ceisiadau hyn yn y Llys 

Gwarchod, sy’n arwain at ddyblygu 

gwaith yr ymarferwyr pan fydd 

asesiadau a gyflwynir wedi dyddio 

erbyn iddynt gael eu hystyried gan y 

Llys a gofynnir am geisiadau 

newydd.  

 Cyfweliadau Dychwelyd Adref – 

rydym wedi ymrwymo i wella 

prosesau ac arferion mewn 

perthynas â Chyfweliadau 

Dychwelyd Adref. Er gwaethaf 

perthnasoedd cadarnhaol ac 

ymdrechion i gysoni’r broses, roedd 

y gwahaniaethau o ran dulliau a 

oedd yn cael eu nodi ar draws 

partneriaid yn parhau’n bryder.  

 Yn gyffredinol, mae nifer yr 

adroddiadau Diogelu Oedolion a 

dderbyniwyd wedi parhau i gynyddu 

dros y 12 mis diwethaf. 

 Dim digon o leoliadau, yn enwedig 

lleoliadau llety preswyl a diogel ar 

gyfer plant ag anghenion mwy 

cymhleth.  

 Cefnogi Plant ar eu Pen eu Hunain 

yn Ceisio Lloches a ffoaduriaid - 

mae cyflymder atgyfeiriadau trwy 

fentrau cenedlaethol megis y 

Cynllun Trosglwyddo Cenedlaethol 

yn rhagori ar ein cyflymder a’n gallu 

ni i sicrhau bod digon o leoliadau 

lleol a chymorth i ddiwallu 

anghenion ieithyddol, diwylliannol a 

chrefyddol y garfan hon o bobl ifanc 

diamddiffyn.  

 Parhau i weld nifer uchel a 

chymhleth o adroddiadau diogelu 

oedolion. Gweithio ag unigolion y 

mae eu gweithredoedd yn cael eu 

hystyried yn hunan-esgeulus ac 

mae hyn yn parhau i gynyddu o ran 

niferoedd a chymhlethdod.  

 Mae’r pwysau i ddarparu mwy o ofal 

a chymorth i oedolion yn eu cartrefi 

eu hunain yn parhau; ac mae 

materion parhaus o ran staffio o 

fewn gofal yn y gymuned, nyrsio a 

chartrefi gofal. Mae hyn yn parhau i 

fod yn hynod heriol mewn rhai 

ardaloedd o  fel trwy Gymru gyfan.  

 Mae ansawdd adroddiadau diogelu 

i’r awdurdod lleol yn anghyson: ac 

mae’n bwysig bod asiantaethau’n 

monitro sut mae eu staff yn 

cyflawni’r ddyletswydd i adrodd a’r 

angen i geisio caniatâd gan yr 

unigolyn, neu dystiolaeth pam bod 

hynny wedi cael ei ddiystyru.  

 Mae Covid 19 wedi dwysau llawer 

o’r anghydraddoldebau yn ein 

cymunedau ac wedi cael effaith 

“drychinebus” ar lawer ac mae’r 

effaith i’w gweld yn y galw am 

wasanaethau.  I lawer o deuluoedd, 

dwyseir hyn gan y cyfnod presennol 

o galedi ariannol.  

 O ran addysg, mae mwy o 

deuluoedd wedi dewis ‘addysg 

ddewisol yn y cartref’ ac felly gall 

gweld disgyblion fod yn fwy heriol.  

 Mae nifer uwch o blant wedi’i chael 

hi’n anodd ailgydio mewn addysg ac 

mae risg cynyddol iddynt beidio â 

bod mewn addysg (NEETS).  

 Mae yna newid mewn trefniadau 

gwaith yng Ngogledd Cymru, o ran 

y broses o wneud cais am 

Orchmynion Llys. Prosesau 

Amlinelliad Cyfraith Gyhoeddus yw’r 

rhain. Mae’r farnwriaeth wedi 

cyhoeddi amserlenni clir gyda 

therfynau amser llym ar gyfer 

cyflwyno achosion Llys. I reoli hyn, 

bydd angen i Awdurdodau Lleol 

wneud mwy o waith ‘cyn-trafodion’. 

Gallai hyn effeithio ar ddiogelu gan 

y gall mwy o achosion gael eu 

hystyried fel rhai amddiffyn plant yn 

ystod paratoadau ar gyfer 

prosesau’r Llys.  

 Themâu o esgeulustod a 

chamddefnyddio sylweddau yn dod 

i'r amlwg mewn atgyfeiriadau 

adolygiad ymarfer plant. 

 Pwysau ar staff/problemau staffio yn 

effeithio ar waith y Bwrdd - e.e. 

anodd cael cadeiryddion newydd i 

Is-grwpiau Bwrdd Diogelu Plant 

Gogledd Cymru. 

 Cynnydd yn nifer y plant yn cael eu 

gosod yn yr ardal hon o du allan i’r 

sir ac yn cael anawsterau wrth gael 

eu gwybodaeth iechyd.  

 Cynnydd mewn profion meddygol 

Amddiffyn Plant.

Gofynnwyd i bob asiantaeth ddarparu astudiaeth achos arferion da, i’w chynnwys yn yr 

Adroddiad Blynyddol. 

Ynys Môn: 

Unigolyn – preswylydd mewn cartref nyrsio lleol. Bu’r gweithiwr cymdeithasol o’r gwasanaeth 

oedolion yn siarad â’r unigolyn ar sawl achlysur, lle mynegodd yr unigolyn bryderon ynglŷn â’i 

gofal, ac yn benodol y gofal a ddarperir gan rai aelodau o staff. Yn y lle cyntaf, roedd ganddi 

ormod o ofn cytuno i’r gweithiwr cymdeithasol lenwi adroddiad diogelu.  

Roedd y gweithiwr cymdeithasol yn ystyriol nad oedd am lenwi’r adroddiad diogelu yn groes i 

ddymuniad yr unigolyn, pe gellid osgoi hyn. Roedd y gweithiwr cymdeithasol yn ymwybodol 

iawn o’r risgiau ac ystyriodd anwybyddu’r egwyddorion, ond yn yr achos hwn, roedd yn teimlo 

nad oedd unrhyw risg uniongyrchol o niwed a oedd yn ei gwneud yn ofynnol iddi lenwi 

adroddiad diogelu. Cytunwyd y byddai hi’n parhau i weithio gyda’r unigolyn, er mwyn meithrin 

ei hymddiriedaeth a’i hyder. Dros ychydig o ymweliadau, treuliodd y gweithiwr cymdeithasol 

amser yn egluro’r broses ddiogelu mewn manylder, fel bod yr unigolyn yn deall y broses 

ddiogelu. Rhoddwyd sicrwydd i’r unigolyn gan y gweithiwr cymdeithasol nad oedd y broses yn 

ymwneud â chosbi pobl na chwaith ei gair hi yn erbyn eu gair hwythau; roedd hi’n broses ar y 

cyd, ar gyfer nodi gwelliannau y gellid eu gwneud i’w phrofiad gofal. Pan roddwyd sicrwydd i’r 

unigolyn na fyddai unrhyw oblygiadau sylweddol iddi o rannu ei phryderon, cytunodd i’r 

gweithiwr cymdeithasol lunio’r adroddiad. Ei phrif bryder oedd ei bod yn dymuno parhau i fyw 

yn y cartref ac roedd yn bryderus na fyddai o bosibl yn cael aros yno pe bai’n adrodd am y 

digwyddiadau.  

Bu’r gweithiwr cymdeithasol a’r eiriolwr yn gweithio ochr yn ochr â’r unigolyn trwy gydol y 

broses hon – gan sicrhau ei diogelwch a’i lles bob amser. Treuliodd y gweithiwr cymdeithasol 

a’r eiriolwr brynhawn gyda’r unigolyn, yn gwrando ar ei barn a’i dehongliad o’r digwyddiadau. 

Mae’r adroddiad diogelu a gyflwynwyd yn un trylwyr a manwl iawn - ac mae’n nodi llais a 

phrofiadau bywyd yr unigolyn yn glir. Sicrhaodd y gweithiwr cymdeithasol ei bod hi’n nodi’r 

union eiriau a ddefnyddiwyd gan yr unigolyn ynghylch sut roedd hi’n teimlo ac effaith y 

digwyddiadau hyn arni.  

Ar ôl cyflwyno’r adroddiad, roedd y gweithiwr cymdeithasol yn cadw mewn cysylltiad â’r 

unigolyn a’i heiriolwr. Cafodd yr unigolyn a’r eiriolwr eu gwahodd i’r cyfarfod strategol 

cychwynnol, ond oherwydd problemau technegol, nid oedd modd iddynt fynychu.  

I ddatrys hyn, trefnodd y gweithiwr cymdeithasol gyfarfod â’r unigolyn a’i heiriolwr, a rheolwr y 

cartref, er mwyn galluogi’r unigolyn i fynegi ei phryderon yn uniongyrchol i’r rheolwr, yn ogystal 

â rhoi cyfle i’r cartref ymateb i’r unigolyn gyda chanfyddiadau eu hymchwiliad. Roedd hyn yn 

sicrhau sianeli cyfathrebu agored rhwng pob un ohonynt.  

Y prif fater a nodwyd oedd diffyg cyfathrebu a chyfathrebu amhriodol rhwng y staff/ rheolwyr 

a’r unigolyn. Roedd y canlyniad yn un cadarnhaol iawn, o ran annog cyfathrebu a meithrin 

perthynas o ymddiriedaeth rhwng pob un ohonynt. 

 

 

15.  Enghraifft Arfer Da 

Bwrdd Iechyd Prifysgol Betsi Cadwaladr: 

Rheoli Risg Trawma (TRiM) 

Ar ôl i’r Tîm Diogelu a Gwarchod y Cyhoedd gyflwyno proses Rheoli Risg Trawma (TRiM) ym 

mis Mai 2020, mae dros gant (100) o ddigwyddiadau o fewn BIPBC wedi’u cyfeirio at y Tîm ar 

gyfer cymorth a chamau gweithredu.  

Roedd yr adborth ar lafar a thrwy’r ffurflenni gwerthuso yn dangos y bu’n broses ddefnyddiol, 

buddiol a chefnogol i staff. Dyma rai o’r sylwadau a dderbyniwyd.  

“Roedd hi’n ddefnyddiol cael ôl-drafodaeth gyda’r rhan fwyaf o’r aelodau staff a oedd ynghlwm 

â’r digwyddiad, a chael trafodaeth amdano gyda nhw. Roedd yn peri gofid ar brydiau, ond yn 

sicr y bu o gymorth.”  

“Bu’n hynod fuddiol cael amser i siarad â’r ymarferydd TRiM ynglŷn â’r digwyddiad a gallu 

dweud fy marn heb gael fy marnu ac ati, sef elfen fwyaf defnyddiol y broses.” Roedd hi’n wych 

clywed bod y teimladau a’r emosiynau’n rhai normal ac y byddent yn gwella (hyd yn oed os 

nad oedd yn teimlo felly ar y pryd!).” 

 

Conwy: 

Cefndir: Rhoddwyd y mater gerbron y Gynhadledd Achos Cychwynnol ym mis Awst 2022, yn 

dilyn digwyddiad domestig tra’r oedd y rhieni a’u dau blentyn (Plentyn B - 8 oed a Phlentyn C - 

2 oed) ar eu gwyliau. Roedd y rhieni wedi meddwi’n llwyr ac yn defnyddio cocên hefyd. Cafodd 

y plant eu gwneud yn destun Gorchymyn Gwarchod yr Heddlu ac yn dilyn hynny fe’u 

rhoddwyd mewn gofal maeth o dan Adran 76, a chytunodd y rhieni i ymgysylltu â’r Awdurdod 

Lleol.   

Oherwydd pryderon blaenorol trwy gydol bywydau’r ddau blentyn, ynghyd â Phlentyn B yn 

dweud ei fod yn dymuno dysgu karate fel y gallai warchod ei frawd/chwaer pan fyddai ei rieni’n 

ymladd, cafodd enw’r ddau blentyn eu nodi ar Gofrestr Amddiffyn Plant Conwy o dan y 

categori cam-drin emosiynol a cham-drin corfforol tebygol. Bu i’r Awdurdod Lleol fwrw ymlaen 

ag Ymyriadau/ Amlinelliad Cyfraith Gyhoeddus hefyd. Er bod y cynlluniau gofal a chymorth 

deublyg, y cynllun amddiffyn a’r cynllun ar gyfer plant sy’n derbyn gofal yn cael eu cynnal ochr 

yn ochr â’i gilydd, roedd y broses Amlinelliad Cyfraith Gyhoeddus hefyd yn sicrhau bod y 

rhieni’n ymwybodol, os nad oeddent yn cadw at ac yn ymgysylltu â’r broses, y byddai achosion 

gofal yn cael eu hystyried.  

Roedd y rhieni’n ymgysylltu’n dda ac mewn modd priodol â’u plant yn ystod amser teulu yn yr 

ystafell gyswllt, ac fe arweiniodd hyn at amser teulu mwy naturiol gyda chymorth gan y 

gofalwyr maeth. Roedd yn gadarnhaol bod y berthynas rhwng gofalwyr maeth a rhieni yn 

effeithiol, gan fod hyn yn cysuro’r plant.  

Roedd ymyriadau iechyd yn ofynnol ar gyfer Plentyn B hefyd, gan fod angen llawdriniaeth 

arno, lle’r oedd ei rieni’n bresennol gyda chefnogaeth y gofalwr maeth. Cafodd y Tîm Cryfhau 

Teuluoedd eu dyrannu i weithio â’r rhieni ar wahân, er mwyn eu helpu i ddeall effaith alcohol a 

chamddefnyddio sylweddau ar blant, yn ogystal â digwyddiadau domestig. Bu’r rhieni hefyd yn 

mynychu Gwasanaethau Camddefnyddio Sylweddau, ac nid oedd yr un ohonynt yn cymryd 

alcohol na sylweddau erbyn yr adolygiad cyntaf.  

Nodwyd bod y rhieni’n ymgysylltu o fewn grwpiau craidd, ac roedd y gweithiwr cymdeithasol 

yn sicrhau bod barn y plant yn cael ei ystyried, gan eu bod yn gweld eisiau eu rhieni. 

Rhoddwyd gwybod i’r rhieni sut y gallent gefnogi eu plant i ddeall pam nad oeddent yn byw 

gyda nhw ar hyn o bryd, yn ogystal ag adolygiadau amser teulu rheolaidd, i sicrhau bod digon 

o amser ar gyfer cysuro’r plant.  

Canlyniadau: Daeth yr Amlinelliad Cyfraith Gyhoeddus i ben ym mis Rhagfyr 2022, a 

chynhigiwyd cyfnod pontio i’r plant ar ddychwelyd i ofal eu rhieni, cyn y Nadolig. Roedd y 

rhieni wedi cadw rhag camddefnyddio sylweddau ac alcohol, a dywedodd y ddau ohonynt fod 

eu lles eu hunain wedi gwella, yn ogystal â’u gallu i gyfathrebu’n fwy effeithiol â’i gilydd. 

Dywedodd y ddau riant, yn sgil yr ymyrraeth hon, eu bod bellach yn troi eu hanawsterau yn 

sefyllfaoedd ysgafn a digrif, lle byddai trafodaeth wedi arwain at ddadl ynghynt.  

Dywedodd y plant eu bod yn cael amseroedd hapusach yn y cartref bellach, a ni fynegodd 

Plentyn B unrhyw bryderon ynglŷn â’i fywyd teuluol. Ni chodwyd unrhyw bryderon yn yr ysgol a 

nodwyd bod Plentyn B wedi setlo’n ôl i ofal ei rieni, a bod y rhieni’n gallu rheoli pryder iechyd 

sylweddol ar gyfer Plentyn C, heb droi’n ôl at eu strategaethau gwael blaenorol. Parhaodd y 

Tîm Cryfhau Teuluoedd i wneud gwaith unigol â’r rhieni, a nodwyd bod y sesiynau ar y cyd yn 

fuddiol hefyd.  

Cafodd y plant eu tynnu oddi ar Gofrestr Amddiffyn Plant Conwy ym mis Mawrth 2023, gan 

barhau ar gynllun gofal a chymorth. Cytunwyd ar gyfnod pontio terfynol â’r Tîm Cryfhau 

Teuluoedd, dros gyfnod o dri mis, er mwyn cyfnerthu’r cynnydd a wnaed ganddynt. Cytunwyd 

hefyd i’r rhieni gysylltu â Chanolfannau i Deuluoedd yn ystod y cyfnod hwn, fel eu bod yn 

ymwybodol ac yn gallu defnyddio’r gwasanaeth unwaith y daw’r cynllun gofal a chymorth i ben. 

 

Sir Ddinbych: 

Mae A yn ddyn 77 oed sydd â diagnosis o ddementia fasgwlaidd. Mae’n hanu o Dde Cymru a 

daeth i aros â ffrind yn Sir Ddinbych tua 3 blynedd yn ôl. Ymddengys mai ei fwriad gwreiddiol 

oedd dod i aros am bythefnos, ond dirywiodd ei iechyd yn ystod ei gyfnod yno, a pharhaodd i 

fyw gyda’i ffrind.  

Trosolwg o’r pryder a godwyd: Codwyd pryderon gan deulu A ac roedd yr adroddiad diogelu’n 

honni bod ffrind A yn ei gam-drin yn ariannol, a bod eu perthynas yn seiliedig ar elfennau o 

orfodaeth a rheolaeth. Roedd pryderon ychwanegol yn ymwneud ag atal teulu A rhag cysylltu 

ag ef ac esgeuluso’i anghenion iechyd a gofal.  

Camau a gymerwyd:   

Ar ôl derbyn Adroddiad Diogelu, bu gweithiwr cymdeithasol a meddyg teulu yn ymweld ag A 

yn y tŷ roedd yn ei rannu â’i ffrind. Yn ystod yr ymweliad, mynegodd A ei fod yn dymuno 

dychwelyd adref i Dde Cymru.  

Yn ystod yr ymweliad, cynhaliwyd asesiad Galluedd Meddyliol mewn perthynas â galluedd A i 

reoli ei arian a gwneud penderfyniadau ynghylch ei ofal a chymorth.  Roedd canlyniad y ddau 

asesiad yn dangos diffyg galluedd A.  

Cynhaliwyd Cyfarfodydd Strategaeth Diogelu (4 dros gyfnod o 3 mis), a rhoddwyd mesurau 

diogelu ar waith.  

Penodwyd Eiriolwr Galluedd Meddyliol Annibynnol (IMCA) i gefnogi A.  

Cynhaliwyd Cyfarfodydd Budd Pennaf.  

Oherwydd cymhlethdod y sefyllfa a’r anhawster o ran canfod barn a dymuniadau A, yn ogystal 

â safbwyntiau croes gan ffrind a theulu A, cyflwynwyd cais i’r Llys Gwarchod.  

Cafodd A ei leoli mewn cartref preswyl yn Sir Ddinbych ar gyfer cyfnod o asesu. Yn ystod ei 

amser yn y cartref gofal, roedd gan A gyswllt rheolaidd â’i ffrind ac aelodau o’r teulu.  

Bu’r cyfnod asesu’n gyfle i ymarferwyr gael darlun clir o anghenion gofal a chymorth A, ac i 

ganfod ei farn a’i ddymuniadau gyda chefnogaeth yr Eiriolwr Galluedd Meddyliol Annibynnol 

(IMCA).  

Roedd y Gorchymyn Llys terfynol yn nodi y byddai er lles pennaf i A symud i fyw i gartref gofal 

yn ei ardal leol yn Ne Cymru.  

Symudodd A ‘yn ôl gartref’ ar 13/4/23.  

Y gwahaniaeth/effaith ar y dinesydd a/neu’r gwasanaeth: 

Roedd hwn yn achos hynod heriol i bawb a oedd ynghlwm, ond bu A yn ganolog i’r achos trwy 

gydol y broses, a chymerwyd amser i archwilio ei farn a’i ddymuniadau ac ystyried pob dewis 

ar gyfer ei gefnogi.  

 

Flintshire: 

Cefndir 

Dyn 67 oed sy’n gelciwr, gyda phroblemau iechyd meddwl ac alcohol. Mae wedi bod yn 

ddioddefwr twyll, a dioddefwr camdriniaeth rywiol yn y gorffennol. Ar adeg yr atgyfeiriad, roedd 

yn byw yn ei gartref ei hun, a adawyd iddo gan ei fam. Roedd modd byw yn y tŷ sengl, mawr 

hwn. Dechreuodd y Tîm Oedolion mewn Perygl gefnogi’r unigolyn hwn yn dilyn atgyfeiriad gan 

Heddlu Gogledd Cymru ynglŷn ag amodau byw.  

Ffocws yr Atgyfeiriad:  

Roedd y gefnogaeth yn canolbwyntio ar fynd i’r afael â’r materion celcio a chynnig cymorth ar 

gyfer clirio’r tŷ. Roedd y tŷ cyfan yn anniben, gan ei fod yn celcio. Nid oedd y gegin na’r ystafell 

ymolchi’n cael eu defnyddio. Roedd y dyn yn cyfaddef nad oedd eisiau byw mewn modd o’r 

fath a’i fod yn ystyried lladd ei hun weithiau. Nid oedd unrhyw system wresogi yn y cartref, nid 

oedd yn ymolchi a heb wneud ers sawl blwyddyn, nac ychwaith yn fflysio'r toiled. Cyfaddefodd 

y dyn ei fod yn cadw dŵr glaw o’r draen, a defnyddio hwn yn hytrach ar gyfer ymolchi ei hun. 

Roedd yr ardd wedi tyfu’n wyllt, roedd yn defnyddio’r coed i sychu ei ddillad ac roedd sbwriel 

wedi’i daflu ar draws yr ardd.  

Cafodd nifer o atgyfeiriadau eu gwneud a’u derbyn dros y blynyddoedd, ac roedd yr unigolyn 

wedi bod mewn cyswllt â’r Tîm Oedolion mewn Perygl ambell waith yn y gorffennol. Aeth y 

Gweithiwr Cymdeithasol Oedolion mewn Perygl gyda’r unigolyn at ei feddyg teulu, i’w gefnogi 

â’i anghenion iechyd meddwl.  

Cefnogwyd y dyn i gael sgip, er mwyn ei annog i ddechrau clirio’r sbwriel o’i gartref.  Gwnaeth 

hi’n gwbl amlwg nad oedd eisiau cymorth â hyn, gan ei fod yn dymuno’i wneud ei hin, fel nad 

oedd unrhyw beth o werth yn cael ei daflu ar ddamwain. Cefnogwyd yr unigolyn hefyd gyda 

materion parhaus â chwmni trydan a gyda chysylltu â’n Gwasanaethau Gofal a Thrwsio yn Sir 

y Fflint, a oedd yn gallu sortio ei ddraeniau a gosod cloeon newydd ar ei ddrysau. Cafodd ei 

gefnogi â’i arian a gwneud galwadau ffôn hanfodol i ddarparwyr cyfleustodau ac eraill. Cafodd 

gymorth gan y Gweithiwr Cymdeithasol Oedolion mewn Perygl hefyd i ddeall sut y byddai 

busnesau yn ei anfonebu am y gwaith a wnaed a sut y gallai wneud y taliadau hynny.  

Crynodeb 

Mae’r unigolyn yn parhau mewn cysylltiad â’r gwasanaeth a bydd gofal a chymorth yn cael ei 

ddarparu iddo yn y dyfodol. Diolch i’r gefnogaeth o’i gwmpas, gall bellach fynd at y meddyg 

teulu ac mae wedi datblygu perthynas dda gyda’r meddygon sy’n ei gefnogi â’i broblemau 

iechyd meddwl parhaus. Mae’r dyn hefyd yn hysbys i Heddlu Gogledd Cymru, gan ei fod yn 

byw ger gorsaf heddlu, ac mae’r gweithiwr cymdeithasol wedi datblygu perthnasoedd 

rhyngddynt, fel gall yr heddlu nawr gynnal gwiriadau lles rheolaidd hefyd.  Diolch i’r gwaith 

ymyrraeth gan y Tîm Oedolion mewn Perygl, mae’r dyn dan sylw bellach yn rheoli amgylchedd 

ei gartref ac yn ymdopi â chyflawni tasgau hanfodol. Mae’n mynd i’r afael â’i duedd i gelcio a 

thrwy’r gefnogaeth a hwylusir gan y tîm, mae bellach yn gallu cael mynediad at gymorth 

meddyg teulu a Heddlu Gogledd Cymru. 

 

Gwynedd: 

Mae’r achos hwn yn adlewyrchu’r defnydd o fodel Amddiffyn Plant Effeithiol mewn achos 

cymhleth. Dyma achos lle’r oedd proses ‘Llythyr Cyn Trafodion’ yr Amlinelliad Cyfraith 

Gyhoeddus yn rhedeg ochr yn ochr â’r Cynllun Amddiffyn Plant.  

Mae cefndir y pryder hwn yn ymwneud ag achos na ddaeth i sylw asiantaethau nes yn hwyr 

iawn yn ystod beichiogrwydd. Roedd hi yn yr ysbyty, yn barod i roi genedigaeth, pan ddaeth 

pryderon diogelu i’r amlwg. Cyflwynodd ei hun i’r Gwasanaethau Mamolaeth yn hwyr iawn, 

ond er hyn ni chodwyd unrhyw bryderon gan asiantaethau Iechyd. Daeth y pryderon i’r amlwg 

pan roedd ar y Ward Mamolaeth ac roedd angen ymateb brys gan na ddilynwyd y llwybrau 

cyn-geni arferol.  

Ar adeg yr atgyfeiriad, daeth i’r amlwg fod ganddi ddau blentyn hŷn, nad oedd yn ei gofal 

bellach - mater o achosion teuluol preifat. Wrth gael ei hasesu, gwnaeth gyfres o 

ddatganiadau a honiadau di-sail. Amlygodd hyn batrwm ymddygiad a oedd yn anodd ei asesu.  

Er enghraifft, ynglŷn â cham-drin domestig a bod ei chyn-bartner yn ei dilyn. Ond eto, 

dewisodd i gadw mewn cysylltiad ag ef. Dywedodd gelwydd wrth y gwasanaethau cam-drin 

domestig ynghylch enwau’r camdriniwr honedig, a hithau’n byw mewn lleoliad diogel. Gwnaeth 

hyn hi’n anodd i staff ei diogelu’n effeithiol. Roedd yn honni hefyd bod trydydd plentyn ganddi. 

Nid yw gwiriadau wedi dangos unrhyw gofnod bod y plentyn hwn yn bodoli. O ran ei babi 

newydd, cafodd enwau sawl tad eu crybwyll. Roedd hi’n ddi-ildio gyda ffeithiau nad oedd yn 

gallu eu profi, ac mewn achosion lle’r oedd prawf nad oedd sail i’w datganiadau; roedd hi’n 

parhau’n benderfynol ac anedifeiriol.  

Mewn gwrthgyferbyniad â’r pryderon hyn ynglŷn â’i gonestrwydd, fe nodwyd sawl pwynt 

cadarnhaol a chryfderau. Nid oedd unrhyw bryder cyffredinol ynghylch gofal sylfaenol dydd i 

ddydd. Roedd hi’n dangos ymatebion emosiynol da a gofal emosiynol tuag at ei phlentyn. 

Roedd hi’n ymgysylltu’n dda â’r broses Llythyr Cyn Trafodion ac Amddiffyn Plant. Cafodd 

partner newydd ei nodi fel ffactor diogelu.  

Mae’r tad biolegol bellach wedi cael ei nodi. Mae bellach wedi dod yn rhan o fywyd ei blentyn 

ac wedi mynychu’r Gynhadledd Adolygu Achos. Mae’n bwriadu cymryd mwy o rôl ym mywyd y 

plentyn. Mae’n cydweithredu’n dda â’r broses asesu.  

Mae hyn yn dangos agweddau o arferion da. Rydym eisoes wedi nodi’r ffocws ar gryfderau yn 

yr achos hwn. I’r gwrthwyneb, mae cryn bryder o ran ei gonestrwydd. Mae partner newydd a’r 

tad biolegol yn ffigyrau diogelu ym mywyd y plentyn.  

Mae nodweddion Amddiffyn Plant Effeithiol yn amlwg yn yr achos hwn. Yn benodol, effaith 

‘datganiadau newid’ a ‘Camau i Newid’. Mae datganiadau newid yn pennu’r newidiadau sydd 

eu hangen ar gyfer lleihau’r perygl o niwed sylweddol. Maent yn cynrychioli datganiadau 



34 | P a g e  
 

canlyniad. Tuedda’r rhain fod wedi’u cyfyngu i lai na 5 newid, oddeutu tri fel arfer. Yr hyn sy’n 

fanteisiol amdanynt o ran amddiffyn plant yw eu bod yn ei gwneud hi’n glir i’r rhieni, a’r Grŵp 

Craidd, yr hyn y dylid canolbwyntio arno’n ddi-ildio. Mae Camau i Newid yn fap cysylltiedig i 

bob Datganiad Newid, sy’n nodi’r siwrne â’r teulu o ofal ‘nad yw’n ddigon da’ i ofal ‘digon da’. 

Mae’n nodi’r dystiolaeth a’r ymddygiadau sy’n dangos cynnydd yn glir, yn ogystal â phryd y 

daw’r siwrne i ben.  

Roedd yr achos hwn yn dangos defnydd o Ddatganiadau Newid a Chamau i Newid.  Roedd yn 

dangos ffocws a dycnwch i gadw ar y trywydd cywir. Cafwyd peth gwyro, ond roedd y ddau 

riant yn gwybod pa waith roedd angen ei wneud a’u rôl yn hynny. Roedd y risgiau’n amlwg ac 

yn cael eu rheoli.  

Cyfeiriwyd at y Cynllun Amddiffyn Plant a’r Camau i Newid yn y Gynhadledd Adolygu Achos. 

Roedd cysondeb amlwg rhwng y Cynllun Amddiffyn Plant a gwaith y Grŵp Craidd.  Roedd y 

‘Camau’ yn arwain trafodaeth gadarn, a heriol ar brydiau, o ran cynnydd. Yn y Gynhadledd 

ddiweddaraf, trafodwyd pryderon newydd a gafodd eu nodi rhwng y Gynhadledd Achos 

Cychwynnol a’r Gynhadledd Adolygu Achos. Roedd y rhain yn codi rhagor o gwestiynau 

ynghylch ymddygiad a dewisiadau’r fam.  

Mae yna risgiau parhaus sy’n cael eu hasesu a’u monitro. Mae angen gwell dealltwriaeth o’r 

wybodaeth ffug gan y fam a’i hanonestrwydd ymwybodol ynglŷn â sawl mater. Mae angen 

cydbwyso hyn yn erbyn cryfderau, gan ystyried sut mae’r ffactorau hyn yn effeithio ar y risg o 

niwed sylweddol.  

Mae angen asesu sawl mater ymhellach. Mae’r cwestiwn o ran gonestrwydd ac a yw hyn yn 

peryglu diogelwch y plentyn yn heriol iawn. Wrth i’r asesiad hwn fynd rhagddo, mae’r cynllun 

sy’n canolbwyntio ar Amddiffyn Plant yn hybu cyfleoedd a gofal diogel ar gyfer y ddau riant i 

wneud cynnydd tuag at ofal digon da. 

 

Y Gwasanaeth Prawf Cenedlaethol  

Mae Llwybr Anhwylder Personoliaeth Troseddwr Cymru (OPDP) yn rhan o wasanaeth a 

gomisiynir ar y cyd rhwng y GIG a’r System Cyfiawnder Troseddol, a ategir gan bedwar prif 

amcan:  

• Gwella iechyd a lles seicolegol yr unigolyn ar gyfnod prawf.  

• Helpu lleihau’r risg o aildroseddu.  

• Cynyddu hyder a chymhwysedd y gweithlu.  

• Cyfathrebu gwaith yr OPDP.  

Mae’r tîm OPDP yng Ngogledd Cymru yn cynnwys seicolegwyr (GIG) a Swyddogion Prawf 

anhwylderau personoliaeth (Gwasanaeth Carchardai a Phrawf EF), sy’n cydweithio â’r 

Ymarferydd Prawf a/neu’r unigolyn ar gyfnod prawf, gan ddefnyddio dull wedi’i lywio gan 

drawma, i ddarparu fformwleiddiadau sy’n seiliedig ar seicoleg i ddatblygu’r broses oruchwylio. 

Defnyddir offeryn sgrinio penodol sy’n nodi anawsterau personoliaeth, ond nid diagnosis, ar 

gyfer Unigolion ar gyfnod Prawf, sy’n datgan Uchel neu Uchel Iawn. Caiff y Risg o Niwed ei 

‘sgrinio’ i’r OPDP, er mwyn cael mynediad at gymorth ychwanegol/ ymyriadau OPDP, yn 

ogystal â chefnogaeth gan Ymarferwyr Prawf.  

O fewn proses MAPPA, mae OPDP Cymru yn mynychu cyfarfodydd Lefel 3 fel rhan o’r 

trefniadau amlasiantaeth ac mae ganddo berthnasoedd gwaith agos iawn â’i gydweithwyr. 

Mae pob achos MAPPA yn mynd trwy’r broses sgrinio ac, os yn gymwys, fe’u trafodir mewn 

ymgynghoriad sy’n arwain at fformiwleiddio ar sail seicolegol, sy’n awgrymu’r ffyrdd mwyaf 

effeithiol o ymgysylltu ag unigolion sy’n dangos anghenion cymhleth. Awgrymir cyfeirio yn aml 

a bydd staff OPDP yn cynorthwyo i wneud cysylltiadau â gwasanaethau eraill lle bo angen.  

Caiff hyfforddiant anhwylderau personoliaeth arbenigol ei gynnig, ar ffurf y Fframwaith 

Gwybodaeth a Dealltwriaeth cenedlaethol, i Ymarferwyr Prawf, er mwyn helpu gyda’r broses 

oruchwylio ac mae staff OPDP hefyd yn cynnig adolygiadau achos rheolaidd i sicrhau bod y 

fformwleiddiadau’n parhau’n weithredol. Er nad yw’r fformwleiddiadau'n asesiadau risg, maent 

yn dylanwadu ar y broses rheoli risg a gallant arwain ‘dull gorau’ ar gyfer staff sy’n gweithio ym 

maes MAPPA. Mae OPDP Cymru hefyd yn ymateb i anghenion achosion a reolir gan MAPPA, 

trwy ymgymryd â gwaith penodol sy’n seiliedig ar seicoleg pan fo’n briodol, ac wrth symud 

ymlaen, bydd yn parhau i ddatblygu perthnasoedd presennol.  

 

Heddlu Gogledd Cymru: 

Ymgyrch Blue MAMBA Ymchwiliad rhagweithiol dan arweiniad y tîm Camfanteisio (Onyx), a 

oedd yn ymdrin â charfan o blant a ystyriwyd yn “afreolus” fel dioddefwyr yn hytrach na rhai 

dan amheuaeth. Trwy feithrin perthnasoedd gyda phlant yn amyneddgar a gweithio’n agos â 

phartneriaid allanol (gwasanaethau plant), cafodd camdriniaeth ei datgelu dros gyfnod o 

amser. Roedd y rhain yn galluogi gwell dealltwriaeth o’r risg a’r gofynion diogelu.  

Roedd y dull a ddefnyddiwyd gan Onyx yn cynnwys gwella perthnasoedd gwaith â thimau 

plismona lleol, fel bod unrhyw gyswllt gyda dioddefwyr yn un cadarnhaol, a oedd yn annog 

cydweithredu â’r heddlu a phartneriaid. Arweiniodd y dacteg hon at gyhuddo dyn lleol am 

droseddau camfanteisio’n rhywiol ar blant, ond hefyd, bu i blant diamddiffyn osgoi gorfod aros 

yn y ddalfa dro ar ôl tro ac absenoldebau heb esboniad o gartrefi a chyfleusterau gofal. 

 

Cyngor Bwrdeistref Sirol Wrecsam: 

Llwyddodd yr Adran i gyflwyno ei broses o ran Cynllun Setliad yr Undeb Ewropeaidd, gan lunio 

polisi a gweithdrefn a lansiwyd ar draws Gofal Cymdeithasol i sicrhau bod yr holl blant a 

theuluoedd a oedd yn gymwys ar gyfer y cynllun yn cael eu hadnabod a’u cefnogi â’u 

ceisiadau, yn unol â’r dyddiad cau a gyhoeddwyd gan y Llywodraeth. Cafodd Wrecsam ei nodi 

fel awdurdod lleol arfer gorau gan yr Awdurdod Monitro Annibynnol ac maent wedi cyfeirio at 

ein hymdrechion, ein polisi a’n proses yn eu podlediadau a’u gweithdai cenedlaethol.  

Mae’r Tîm Diogelu Oedolion a DoLS wedi amlygu’r manteision o weithio fel un tîm gan ymateb 

yn amserol i adroddiad Diogelu Oedolion sy’n nodi unigolyn â lefel sylweddol o esgeulustod. 

Bu modd i’r Tîm Diogelu Oedolion weithredu’n gyflym i fynd i’r afael â’r holl faterion diogelu, a 

thrwy drafodaeth tîm, cafodd asesydd DoLS ei gynnwys, a oedd yn gallu sicrhau bod amodau 

ar waith i wneud yn siŵr bod anghenion yr unigolyn dan sylw yn parhau i gael eu bodloni a’u 

monitro gan Gynrychiolydd cyflogedig ar gyfer yr Unigolyn Perthnasol. 

 



Rhestr Termau: 

Dangosydd Perfformiad Allweddol 

Deddf Gwasanaethau Cymdeithasol a 
Llesiant (Cymru) 2014 

Trefniadau Diogelu Rhag Colli Rhyddid 

Gweithdrefnau Amddiffyn Plant Cymru 
Gyfan 

Gwasanaeth Cyngori Iechyd a Gofal 
Cymdeithasol 

Grwpiau Cyflawni Lleol 

Grŵp Hyfforddiant a Datblygu’r Gweithlu 

Gofal Iechyd Parhaus 

Y Gwasanaeth Prawf Cenedlaethol 

Heddlu Gogledd Cymru 

Iechyd Cyhoeddus Cymru 

Iechyd Meddwl Oedolion 

Llywodraeth Cymru 

Fforwm Proffesiynol Amlasiantaethol 

Cynhadledd Asesu Risg Amlasiantaeth 

Y Gymdeithas Genedlaethol er Atal 
Creulondeb i Blant 

Polisi a Gweithdrefnau 

Partneriaeth Datblygu Gweithlu Gofal 
Cymdeithasol 

Amddiffyn Oedolion sy'n Ddiamddiffyn 

Ymateb Trefniadol i Farwolaethau 
Annisgwyl mewn Plentyndod 

Uned Amddiffyn Unigolion Diamddiffyn 

ADIM Anableddau Dysgu Iechyd Meddwl 

ADUS Adolygiad Diogelu Unedig Sengl 

ALl Awdurdod Lleol 

AYO Adolygiad Ymarfer Oedolion 

AYOE Adolygiad o Ymarfer Oedolion Estynedig 

AYP Adolygiad Ymarfer Plant 

AYPE Adolygiad o Ymarfer Plant Estynedig 

BDAC Bwrdd Diogelu Annibynnol Cenedlaethol 

BIPBC Bwrdd Iechyd Prifysgol Betsi Cadwaladr 

BLlDP Bwrdd Lleol Diogelu Plant 

BDGC Byrddau Diogelu Gogledd Cymru 

BDOGC Bwrdd Diogelu Oedolion Gogledd Cymru 

BDPGC Bwrdd Diogelu Plant Gogledd Cymru 

CAC Cwmni Adsefydlu Cymunedol 

CAMHS Gwasanaethau Iechyd Meddwl Plant a 
Phobl Ifanc 

CAMPUS Penodol, Mesuradwy, Cyflawnadwy, 
Realistig, Amserol 

CBSC Cyngor Bwrdeistref Sirol Conwy 

CBSW Cyngor Bwrdeistref Sirol Wrecsam 

CCH Comisiynydd Cwynion yr Heddlu 

CG Cyngor Gwynedd 

CRhB Camfanteisio’n Rhywiol ar Blant 

CSDd Cyngor Sir Ddinbych 

CSFf Cyngor Sir y Fflint 

CSYM Cyngor Sir Ynys Môn 

MAPPA Trefniadau Amlasiantaethol ar gyfer      
Diogelu'r Cyhoedd

